
ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᑎᑎᖅᑲᖁᑎᖏᑦᑕ ᓈᓴᐅᑎᖓ:16MN056 

ᐃᒪᓕᕆᔨᒃᑯᑦ ᑲᑎᒪᔨᖏᑦᑕ ᑎᑎᖅᑲᖁᑎᖏᑦᑕ ᓈᓴᐅᑎᖓ: 2AM-WTP- - - - 

 
ᐋᒡᒌᓯ 11, 2017 

 

Hilda Panigoniak, Community Liaison Officer 

Kivalliq Inuit Association 
ᑎᑎᖅᑲᒃᑯᕕᖓ 578 

Arviat ᓄᓇᕗᑦ X0C 0E0 

ᓱᒃᑲᔪᒃᑯᑦ: (867) 857-2911 

 
ᐊᐅᓪᓚᖅᑎᑕᐅᔪᖅ ᓱᒃᑲᔪᒃᑯᑦ ᖃᕆᑕᐅᔭᒃᑯᓪᓗ: cloarviat@kivalliqinuit.ca 

 
ᐅᖃᐅᓯᓕᒃ:  ᐃᓚᐅᖃᑕᐅᖁᔨᓂᖅ ᑎᒃᑯᐊᖅᓯᓂᕐᒥᒃ ᓄᓇᓕᖕᒥᑦ ᑲᑎᒪᔭᖅᑐᖅᑐᒃᓴᒥᒃ ᐃᓄᓗᒃᑖᓂᒃ ᑐᓵᑎᑦᓯᓂᕐᒥ 

ᑐᒃᓯᕋᐅᒻᒧᑦ “ᕿᓇᓗᒐᐅᑉ ᓴᖅᐱᖓᓂ” ᐱᓕᕆᐊᖑᓂᐊᖅᑐᒧᑦ  

 

ᑎᒃᑯᐊᖅᑕᐅᓂᖅ ᑭᒡᓕᓕᕕᒃᓴᖓ: ᐋᒡᒌᓯ 25, 2017 

ᑐᓵᓂᐅᑉ ᐅᑉᓗᖓ: ᓯᑎᐱᕆ 19ᒥᑦ - ᓯᑎᐱᕆ 22ᒧᑦ, 2017 

ᓇᓂ: ᖃᒪᓂ’ᑐᐊᖅ, ᓄᓇᕗᑦ 

 
ᑎᑎᕋᖅᐳᖓ Hilda Panigoniak -ᒧᑦ:  
 

ᓄᓇᕘᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏ (NIRB) ᐃᓄᓗᒃᑖᓂᒃ ᑐᓵᑎᑦᓯᓂᐊᕐᒪᑕ ᖃᒪᓂ’ᑐᐊᕐᒥᑦ ᐊᒃᑐᐃᓂᖓᓂᒃ 

ᖃᐅᔨᓴᕐᓗᑎᒃ “ᕿᓇᓗᒐᐅᑉ ᓴᖅᐱᐊᓂ” ᐱᓕᕆᐊᖑᓂᐊᖅᑐᒥ (ᐱᓕᕆᐊᖅ).   ᑖᒻᓇ ᑎᑎᖅᑲᖅ ᐃᓚᐅᖁᔨᑉᓗᓂ 

ᑎᓕᐅᕆᓯᒪᕗᖅ ᑎᒥᒋᔭᑉᓯᖕᓂᒃ [3] Elder, woman, and youth ᓄᓇᓕᑉᓯᖕᓂᒃ ᑭᒐᖅᑐᕐᓂᐊᖅᑐᒥᒃ 

ᑐᓵᑎᑦᓯᓕᖅᐸᑕ ᓄᓇᓕᑉᓯᓗ ᐃᓱᒪᒋᔭᖏᓐᓂᒃ ᐅᖃᐅᓯᖃᕆᐊᖅᑐᕐᓗᓂ ᓄᓇᓕᖕᓂ ᑲᑎᒪᑎᑦᓯᓕᖅᐸᑕ. ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᒃᑯᐊᖅᑕᐅᓯᒪᔪᓂᒃ ᐃᑲᔪᕐᓂᐊᖅᑐᑦ ᐃᓚᐅᔪᓐᓇᖁᑉᓗᒋᑦ ᑐᓵᓂᕐᒧᑦ ᑕᒪᒃᑯᐊᓗ 

ᖃᖓᑦᑕᐅᑎᒃᓴᖏᑦ, ᓯᓂᒃᑕᕐᕕᒃᓴᖏᑦ, ᐅᑉᓗᑕᒫᓗ ᓂᕆᔾᔪᑎᒃᓴᖏᓐᓄᑦ. 

 
ᑐᓵᓂᐅᑉ ᐋᖅᑭᒃᓯᒪᓂᕆᓂᐊᖅᑕᖓ 

ᐅᑉᓗᖏ: ᓯᑎᐱᕆ 19ᒥᑦ - 22-ᒧᑦ, 2017 

ᓇᓂ: ᖃᒪᓂ’ᑐᐊᖅ, ᓄᓇᕗᑦ 

ᐱᓕᕆᐊᖑᓂᐊᖅᑑᑉ ᐊᑎᖓ: ᕿᓇᓗᒐᐅᑉ ᓴᖅᐱᖓᓂ ᐱᓕᕆᐊᖅ  

ᑐᒃᓯᕋᖅᑕᐅᓯᒪᔪᖅ ᐅᑯᓄᖓ: ᐊᒡᓃᒍ ᐄᒍ ᒪᐃᓐᔅ Limited 

 
ᓄᓇᓕᖕᓂ ᐃᓚᐅᓂᐊᖅᑐᑦ ᐊᑑᑎᖃᒻᒪᕆᒃᑐᓂᒃ ᖃᐅᔨᒪᔭᖃᕐᒪᑕ ᓄᓇᕘᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ 

ᐃᓱᒪᒋᓂᐊᖅᑕᖏᓐᓂᒃ ᐊᕙᑎᐅᑉ ᖃᐅᔨᓴᖅᑕᐅᓂᖓᑕ ᐱᓕᕆᐊᖑᓂᖓᓄᑦ. ᓄᓇᓕᖕᒥᑦ ᑲᑎᒪᔭᖅᑐᖅᓯᒪᔪᑦ 

ᑲᑎᒪᓂᖏᓂ ᓄᓇᕘᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏ ᐱᔪᖕᓇᖅᑎᑦᓯᓂᐊᖅᐳᑦ ᑲᑎᒪᔭᖅᑐᖅᓯᒪᔪᓂᒃ ᐃᓱᒪᒋᔭᖏᓐᓂᒃ 

ᐅᖃᐅᓯᒃᓴᖃᕈᖕᓇᖁᑉᓗᒋᑦ ᐱᓕᕆᐊᖑᓂᐊᖅᑐᒧᑦ ᐊᒃᑐᖅᑕᐅᓂᖏᓐᓄᓪᓗ. ᓄᓇᓕᓯ ᐊᒃᑐᖅᑕᐅᓯᓐᓇᕆᐊᖃᕐᒪᑦ 

ᐱᓕᕆᐊᖑᓂᐊᖅᑐᒧᑦ, ᐊᑑᑎᖃᒻᒪᕆᒃᐳᖅ ᑲᑎᒪᔭᖅᑐᖅᓯᒪᔪᖅ ᐃᓚᐅᖏᓐᓇᕐᓗᓐᓂ ᑐᓵᓂᕐᒥ ᐊᒻᒪ ᐃᓚᐅᓗᓂᓗ 

ᓄᓇᓕᖕᓂ ᑲᑎᒪᔭᖅᑐᖅᓯᒪᔪᑦ ᑲᑎᒪᓂᖓᓐᓂ. ᐅᖃᖃᑕᐅᔪᖕᓇᕐᓂᖏ ᐱᔪᖕᓇᖅᑎᑦᓯᓂᐊᕐᒪᑕ ᓄᓇᕘᒻᒥ 

mailto:cloarviat@kivalliqinuit.ca

ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂᒃ ᑐᑭᓯᐊᖁᑉᓗᒋᑦ ᓄᓇᓖᑦ ᐃᓱᒪᒋᔭᖏᓐᓂᒃ ᑕᐅᑐᖂᖅᑕᖏᓐᓂᒃ ᐱᓕᕆᐊᖑᓂᐊᖅᑐᒥᒃ. 

ᐅᖃᕆᐊᖅᑐᖅᓯᒪᔪᖅ ᓂᕈᐊᖅᑕᐅᓯᒪᔭᕆᐊᖃᖏᒥᐊᖅᑐᖅ ᐱᓕᕆᔨᐅᖏᓗᓐᓂᓗ ᑎᒥᒋᔭᑉᓯᖕᓂ; ᑭᓯᐊᓐᓂ 

ᐊᑑᑎᖃᒻᒪᕆᒃᐳᖅ ᑎᒃᑯᐊᖅᑕᐅᓯᒪᔪᖅ ᐅᖃᕈᖕᓇᕆᐊᖃᖅᐳᖅ ᖁᒃᓴᓱᖏᓗᓐᓂ ᑲᑎᒪᓂᐅᓂᐊᖅᑐᒥ ᐃᓱᒪᒋᔭᖏᓐᓂᒃ 

ᑎᒥᐅᔪᑉ ᓄᓇᓕᐅᑉᓗᓐᓃᑦ. ᐅᔨᕆᓂᐊᖅᐸᓯ ᓄᓇᕘᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏ ᐊᓯᖏᓐᓂᒃ ᑎᒥᐅᔪᓂᒃ 

ᖃᐅᔨᒋᐊᖅᓯᒪᖕᒪᑦ ᓄᓇᓕᑉᓯᖕᓂ ᐃᓚᐅᖁᔨᑉᓗᑎᒃ ᖃᐃᓂᐊᖅᑐᒻᒥ ᓄᓇᕘᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏ ᑭᖑᓪᓕᕐᒥ 

ᑐᓵᓂᐅᓂᐊᖅᑐᒻᒥ. 

 
ᑲᑎᒪᔭᖅᑐᕐᓂᐊᖅᑐᖅ ᑎᒃᑯᐊᖅᑕᐅᓯᒪᓕᖅᐸᑦ ᑎᒥᒋᔭᑉᓯᖕᓂᑦ, ᑐᓂᓂᐊᖅᐸᓯ ᖃᐅᔨᒪᔾᔪᑎᒃᓴᖏᓐᓂᒃ ᑎᑎᖅᑲᕐᒥ ᑕᒡᕙᓂ 

ᐃᓕᓯᒪᔪᓂᒃ:   

1) ᓇᓗᓇᐃᒃᑯᑕᖓ A ᑐᑭᓯᒋᐊᕈᑎᒃᓴᐅᕗᑦ ᑭᖑᓪᓕᖅᐹᒥ ᑐᓵᓂᐅᓛᖅᑐᒧᑦ ᐊᒻᒪ ᓄᓇᓕᖕᓂ ᑲᑎᒪᔨᐅᔫᑉ 

ᐱᔭᒃᓴᕆᓂᐊᖅᑕᖏᑦ ᑭᖑᓪᓕᖅᐹᒥ ᑐᓵᓂᑕᖃᓕᖅᐸᑦ;  

2) ᓇᓗᓇᐃᒃᑯᑕᖓ B ᐃᓗᓕᖃᖅᑐᖅ ᓇᓗᓇᐃᔭᖅᓯᒪᔪᓂᒃ ᕿᓇᓗᒐᐅᑉ ᓴᖅᐱᐊᓂ ᐱᓕᕆᐅᖑᔪᒪᔪᒧᑦ 

ᑐᒃᓯᕋᐅᑎᐊᓂ; ᐊᒻᒪᓗ  

3) ᓇᓗᓇᐃᒃᑯᑕᖓ C ᐊᑐᖅᑕᐅᔭᕆᐊᓕᒃ ᑎᒃᑯᐊᖅᓯᓂᕐᒥᑦ ᑭᒡᒐᖅᑐᐃᔨᐅᓂᐊᖅᑐᒧᑦ ᑲᑎᒪᓂᕐᒧᑦ   

4) ᓇᓗᓇᐃᒃᑯᑕᖓ D ᑐᑭᓯᒋᐊᕈᑎᖃᖅᑐᖅ ᐱᒻᒪᕆᐅᔪᓂᒃ ᖃᖓᑦᑕᐅᑎᒃᓴᑦ ᒥᒃᓵᓄᑦ ᐸᕐᓇᐸᓪᓕᐊᓂᕐᒧᑦ 

5) ᓇᓗᓇᐃᒃᑯᑕᖓ E ᖃᖓᑦᑕᐅᑎᒃᓴᑦ ᐊᖏᕈᑎᖓ. 

 

ᓄᓇᓕᖕᓂᙶᖅᑐᑦ ᑲᑎᒪᔭᖅᑐᕐᓂᐊᖅᑐᑦ ᑖᑉᓱᒥᖓ ᑕᑕᑎᕆᐊᓕᖕᒥ ᐱᐊᓂᒃᓯᓗᓂ ᑐᓂᔭᐅᓗᓂᓗ ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᐅᕗᖓ info@nirb.ca ᓱᒃᑲᔪᒃᑯᓘᕙ (867) 983-2594 ᓯᕗᓂᖓᓂ ᐋᒡᒌᓯ 25, 

2017.   

1. ᓄᓇᓕᖕᒥᒃ ᑭᒐᖅᑐᕐᓂᐊᖅᑐᑉ ᖃᐅᔨᒪᔪᒃᑎᒃᓴᖏᓐᓄᑦ ᑕᑕᑎᕆᐊᓕᒃ (ᐃᓕᓯᒪᔪᖅ ᓇᓗᓇᐃᒃᑯᑕᖓ C). 

2. ᐊᑎᓕᐅᖅᓯᒪᔪᖅ ᖃᖓᑕᓂᐊᕐᓗᓐᓂ ᐊᖏᕈᑦ (ᐃᓕᓯᒪᔪᖅ ᓇᓗᓇᐃᒃᑯᑕᖓ D).  

 
ᑐᓴᒐᒃᓴᓗᒃᑕᑦ ᑐᕋᖅᑐᑦ ᓄᓇᕗᒻᒥ ᐊᕙᑎᓕᕆᔨᑦ ᑲᑎᒪᔨᖏᑕ ᖃᐅᔨᓴᕐᓂᖓᓄᑦ ᐱᓕᕆᐊᕐᒧᑦ ᑐᒃᓯᕋᐅᒻᒧᑦ 

ᑕᑯᔭᐅᔪᖕᓇᖅᐳᑦ ᖃᕆᑕᐅᔭᒃᑯᑦ ᐅᕙᓂ www.nirb.ca ᓇᓕᐊᓐᓂᑐᐃᓐᓇᖅ ᕿᓂᕈᑎᖃᕐᓗᓂ: 

 ᐱᓕᕆᐊᖑᓂᐊᖅᑑᑉ ᐊᑎᖓ: ᕿᓇᓗᒐᐅᑉ ᓴᖅᐱᖓᓂ ᐱᓕᕆᐊᖅ   

 ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᑎᑎᖅᑲᖁᑎᖏᑦᑕ ᓈᓴᐅᑎᖓ: 16MN056 

 ᑐᒃᓯᕋᐅᑎᐅᑉ ᓈᓴᐅᑎᖓ: 124683 

 
ᐊᐱᖅᑯᑎᒃᓴᖃᕐᓂᕈᑉᓯ, ᑐᕌᖅᑐᓂᒃ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᖃᐅᔨᓴᕐᓂᕆᓛᖅᑕᖓᓐᓂᒃ ᕿᓇᓗᒐᐅᑉ 

ᓴᖅᐱᐊᓂ ᐱᓕᕆᐊᖑᔪᒪᔪᒧᑦ, ᐊᑖᓂ ᐊᑎᓕᐅᖅᓯᒪᔪᖅ ᑐᓴᕆᐊᕐᕕᒋᓗᒍ ᖃᕆᑕᐅᔭᒃᑯᑦ ᐅᕗᖓ 

sgranchinho@nirb.ca ᐅᖃᓗᒡᕕᒋᓗᒍᓘᓐᓃᑦ ᐅᕗᖓ (867) 857-4829.     

 

ᓯᕗᓂᖓᓐᓂ ᒪᑦᓇ ᓂᕈᐊᖅᓯᒐᑉᓯ ᑲᑎᒪᔭᖅᑐᕐᓂᐊᖅᑐᒥᒃ ᐃᓚᐅᔪᒃᓴᒥᒡᓗ ᓄᓇᕘᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏ 

ᐃᓄᓗᒃᑖᓂᒃ ᑐᓵᑎᑦᓯᓂᖓᓐᓄᑦ ᑐᒃᓯᕋᐅᒻᒧᑦ “ᕿᓇᓗᒐᐅᑉ ᓴᖅᐱᖓᓂ” ᐱᓕᕆᐊᒧᑦ.  ᓯᕗᓂᑦᑎᓐᓂ 

ᐱᓕᕆᖃᑎᖃᑦᓯᐊᕈᒪᔪᒍᑦ ᑎᒃᑯᐊᖅᓯᒪᔭᑉᓯᓐᓂᒃ ᑲᑎᒪᖃᑕᐅᓛᖅᑐᒧᑦ ᑐᓵᓂᐅᓂᐊᖅᑐᒥ. 

 

ᑎᑎᕋᖅᑐᖅ, 

 

 
 

ᓲᕕᐊ ᒍᕌᓐᓯᓐᑯ, M.Sc. 

ᐊᐅᓚᑦᑎᔨ, ᐊᒃᑐᐃᓂᕐᒧᑦ ᖃᐅᔨᓴᐃᓂᕐᒧᑦ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

 

 

mailto:info@nirb.ca
http://www.nirb.ca/

ᐅᕗᖓᓗ: ᐴᑦ ᑏᓐ, ᓄᓇᕗᑦ ᑐᙵᕕᒃᑯᑦ  

 ᕚᓗᕆ ᓂᐊᐃᒍ, ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓂ 

 

ᐊᑕᖃᓯᐅᑎᓯᒪᔪᑦ (5): ᓇᓗᓇᐃᒃᑯᑕᖓ A - ᓄᓇᓕᖕᒥᑦ ᑲᑎᒪᔭᖅᑐᖅᓯᒪᔫᑉ ᐱᓕᕆᐊᒃᓴᖏᑦ  

  ᓇᓗᓇᐃᒃᑯᑕᖓ B - ᐱᓕᕆᐊᑉ ᒥᒃᓵᓅᖓᔪᑦ ᖃᑉᓗᓈᑐᑦ ᐃᓄᒃᑎᑐᓪᓗ 

  ᓇᓗᓇᐃᒃᑯᑕᖓ C - ᓄᓇᓕᖕᒥ ᑲᑎᒪᔭᖅᑐᕐᓂᐊᖅᑑᑉ ᑐᑭᓯᒋᐊᕈᑎᒃᓴᖏᓐᓄᑦ ᑕᑕᑎᕆᐊᓕᒃ  

  ᓇᓗᓇᐃᒃᑯᑕᖓ D - ᓄᓇᓕᖕᒥ ᑲᑎᒪᔭᖅᑐᕐᓂᐊᖅᑑᑉ ᖃᐅᔨᒪᔾᔪᑎᒃᓴᖏᑦ ᖃᖓᑕᓂᐊᖅᑎᓪᓗᒍ 

  ᓇᓗᓇᐃᒃᑯᑕᖓ E - ᖃᖓᑕᓂᕐᒧᑦ ᐊᖏᕈᑎ 

ᓇᓗᓇᐃᒃᑯᑕᖓ A: ᓄᓇᓕᖕᒥᑦ ᑲᑎᒪᔭᖅᑐᖅᓯᒪᔫᑉ ᐱᓕᕆᐊᒃᓴᖏᑦ 

 

ᐃᓄᐃᑦ ᓄᓇᓕᖕᒥ ᐊᑑᑎᓕᖕᓂᒃ ᖃᐅᔨᒪᔭᖃᖅᐳᑦ ᐊᒻᒪ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐊᑐᒐᐅᕙᓚᐅᖅᑐᓂᒡᓗ 

ᖃᐅᔨᒪᓂᕐᓂᒃ ᐅᑯᐊ ᓄᓇᕘᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏ ᐃᓱᒪᒋᓯᒪᔭᖏᓐᓂᒃ ᐊᑐᕐᓂᖃᕈᒋᑉᓗᒋᑦ ᐊᕙᑎᑉᑕ 

ᖃᐅᔨᓴᖅᑕᐅᓂᖓᑕ ᐱᓕᕆᐊᖓᓄᑦ. ᐃᓄᓗᒃᑖᓂᒃ ᑐᓵᑎᑦᓯᓂᖅ ᐊᔪᖏᑎᑦᓯᓂᐊᕐᒪᑦ ᓄᓇᓕᖕᒥᑦ ᑲᑎᒪᔭᖅᑐᓯᒪᔪᒥᒃ 

ᐊᐱᕆᔪᖕᓇᕐᓗᓐᓂ ᓇᖕᒥᓂᖃᖅᑐᒥᒃ, ᒐᕙᒪᒃᑯᑦ ᐱᓕᕆᔨᖏᓐᓂᒃ ᐊᒻᒪ ᑲᓇᑕᐅᑉ ᒐᕙᒪᖏᓐᓂᑦ ᐱᓕᕆᔨᓂᒃ ᐃᓄᐃᑦ 

ᑎᒥᖁᑎᖏᓐᓂᒡᓗ ᐅᔭᕋᖕᓂᐊᕐᕕᐅᑉ ᑐᒃᓯᕋᐅᑎᖓᓐᓄᑦ.  

 

ᑭᖑᓪᓕᖅᐹᖅ ᑐᓵᓂᖅ ᐋᖅᑭᒃᓱᖅᓯᒪᓂᖓ: 

 

ᐃᓂᖓ ᐅᑉᓗᖓ ᓇᒧᖓᖅᐸᑦ ᖃᐅᔨᓴᐅᑦ ᖃᓄᐃᓕᐅᕈᑕᐅᓂᐊᖅᑐᖅ 

ᖃᒪᓂ’ᑐᐊᑉ ᓄᓇᓕᖓᑕ 

ᑲᑎᒪᕕᖓᓂ 

ᓯᑎᐱᕆ 19, 2017 

9:00 ᐅᑉᓛᒃᑯᑦ – 5:00 

ᐅᓐᓄᒃᑯᑦ 

6:30 ᐅᓐᓄᒃᑯᑦ – 9:00 

ᐅᓐᓄᒃᑯᑦ  

ᖃᓄᐃᓕᐅᕈᑎᒃᓴᑦ ᐅᖃᐅᓯᐅᓗᑎ 

ᓯᑎᐱᕆ 20, 2017 
9:00 ᐅᑉᓛᒃᑯᑦ – 5:00 

ᐅᓐᓄᒃᑯᑦ 
ᖃᓄᐃᓕᐅᕈᑎᒃᓴᑦ ᐅᖃᐅᓯᐅᓗᑎ 

ᓯᑎᐱᕆ 21, 2017 

9:00 ᐅᑉᓛᒃᑯᑦ – 5:00 

ᐅᓐᓄᒃᑯᑦ 

6:30 ᐅᓐᓄᒃᑯᑦ – 9:00 

ᐅᓐᓄᒃᑯᑦ 

ᓄᓇᓕᖕᓂᑦ ᑲᑎᒪᔭᖅᑐᖅᓯᒪᔪᑦ 

ᑲᑎᒪᓂᖓ 

ᓯᑎᐱᕆ 22, 2017 
9:00 ᐅᑉᓛᒃᑯᑦ – 5:00 

ᐅᓐᓄᒃᑯᑦ 

 ᐊᕕᒃᑐᖅᓯᒪᓗᑎᒃ 

ᑲᑎᒪᑎᑕᐅᓗᑎᒃ 

ᐅᑯᐊᖅᐸᓕᐊᓕᕐᓗᓂᓗ ᑲᑎᒪᓂᖅ 

* ᖃᐅᔨᒪᔭᐅᓕ: ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏ ᐱᔪᓐᓇᖅᐳᑦ ᑲᑎᒪᓂᕐᒥᒃ ᑲᔪᓯᑎᑦᓯᔪᓐᓇᖅᑐᑦ ᐅᓪᓗᒃᑯᑦ ᑲᑎᒪᓂᐅᔪᒥᒃ ᐅᓐᓄᒃᑯᑦ 

ᑲᑎᒪᒃᑲᓐᓂᕐᓗᑎ ᐅᕝᕙᓘᕙ ᐅᑉᓘᑉ ᐃᓚᖓᓐᓂ ᓯᑎᐱᕆ 23ᒥ ᑕᐃᒪᐃᒋᐊᖃᖅᐸᑕ 
 
ᓄᓇᓕᖕᓂ ᑲᑎᒪᔭᖅᑐᖅᑐᑦ ᑐᓂᔭᐅᓯᒪᓂᐊᖅᐳᑦ ᐅᖃᕈᖕᓇᖅᑎᑕᐅᓗᑎᒃ ᐃᓱᒪᒋᔭᕐᒥᖕᓂᒃ, ᐊᐱᕆᔪᖕᓇᕐᓗᑎᒃ, 

ᐃᓱᒫᓗᒋᔭᕐᒥᖕᓂᒃ ᓄᓇᕘᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ (NIRB) ᓄᓇᓕᖕᒥᑦ ᑲᑎᒪᔭᖅᑐᖅᑐᑦ ᑲᑎᒪᓂᖓᓐᓂ 

ᐃᓱᒪᓕᐅᕈᑕᐅᓂᐊᖅᖢᑎᒃ ᓄᓇᕘᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐊᑐᓕᖁᔭᖏᓐᓂᒃ ᑲᓇᑕᐅᑉ ᒐᕙᒪᖏᓐᓄᑦ 

ᐱᓕᕆᐊᖑᓂᐊᖅᑐᖅ ᑲᔪᓯᓂᐊᖅᐸᑦ ᑲᔪᓯᓂᐊᖏᐸᑦ. ᓄᓇᓕᖕᓂ ᑲᑎᒪᔭᖅᑐᖅᑐᑦ ᐊᐱᕆᔭᐅᓯᒪᕗᑦ ᐅᖃᕈᖕᓇᖁᔭᐅᑉᓗᑎᒃ 

ᓄᓇᓕᖕᓂ ᑲᑎᒪᓕᖅᐸᑕ ᑭᒐᖅᑐᕐᓗᑎᒃ ᐃᖕᒥᖕᓂᒃ, ᑎᒥᐅᔪᓂᒃ ᓄᓇᓕᖕᒥᖕᓂ, ᓄᓇᓕᖕᒥᒡᓗ ᐃᓱᒫᓘᑕᐅᔪᓂᒃ, 

ᐊᐱᕆᔪᖕᓇᕐᓗᑎᒃ ᐃᓱᒪᒋᔭᕐᒥᖕᓂᒡᓗ ᐅᖃᕈᖕᓇᕐᓗᑎᒃ ᐱᓕᕆᐊᖑᓂᐊᖅᑐᒧᑦ. ᓄᓇᓕᖕᓂ ᑲᑎᒪᔭᖅᑐᖅᑐᑦ ᐃᑲᔪᖅᑐᒐᐅᕗᑦ 

ᐅᖃᕈᖕᓇᖁᑉᓗᒋᑦ ᐊᓯᖏᓐᓂᒃ ᑲᑎᒪᔭᖅᑐᖅᑐᓂᒃ ᐅᖃᖃᑎᖃᕐᓗᑎᒃ ᑎᒥᐅᔪᓂᒡᓗ ᑐᑭᓯᐅᒪᑎᐊᖁᑉᓗᒋᑦ ᓄᓇᓖᑦ 

ᐃᓱᒪᒋᔭᖏᓐᓂᒃ ᐃᓱᒫᓗᒋᔭᖏᓐᓂᒡᓗ, ᑐᑭᓯᔪᑎᒃᓴᓂᒡᓗ ᐅᖃᕈᖕᓇᕐᓗᑎᒃ ᐅᑯᐊ ᐊᐱᖁᑎᑦ ᒪᓕᒡᓗᒋᑦ:  

 
 

1. ᖃᓄᖅ ᐊᕙᑎᕗᑦ ᓄᓇᓕᑉᑎᖕᓂ ᐊᒃᑐᒐᐅᓇᔭᕐᒪᖔᑦ ᑐᒃᓯᕋᐅᑎᒃᑯᑦ ᐱᓕᕆᐊᖑᓱᐊᖅᑐᖅ 

ᑲᔪᓯᖁᔭᐅᓇᔭᕐᓂᖅᐸᑦ? 

2. ᖃᓄᖅ ᐊᕙᑎᕗᑦ ᑭᕙᓪᓕᕐᒥ ᐊᒃᑐᒐᐅᓇᔭᕐᒪᖔᑦ ᑐᒃᓯᕋᐅᑎᒃᑯᑦ ᐱᓕᕆᐊᖑᓱᐊᖅᑐᖅ ᑲᔪᓯᖁᔭᐅᓇᔭᕐᓂᖅᐸᑦ? 

3. ᐃᓄᐃᑦ ᐊᑐᖅᐸᓚᐅᖅᑕᖏ, ᐊᑐᖅᐸᓚᐅᖅᑕᑲ ᓄᓇᓕᐅᑉᓗ, ᐊᒃᑐᒐᐅᓇᔭᖅᐸᑦ ᐱᓕᕆᐊᖑᓱᐊᖅᑐᖅ 

ᑲᔪᓯᖁᔭᐅᓇᔭᕐᓂᖅᐸᑦ? 

4. ᖃᓄᖅ ᓄᓇᓕᑦ ᐊᓯᐊᖑᕋᔭᖅᐸ ᐊᒃᑐᒐᐅᓇᔭᖅᐸᓗ ᐱᓕᕆᐊᖅ ᑲᔪᓯᖁᔭᐅᓇᔭᕐᓂᖅᐸᑦ? 

5. ᓱᓇᐅᕙᑦ ᐊᒃᑐᒐᐅᔪᑕᐅᓇᔭᖅᑐᑦ ᐃᓱᒫᓗᒍᑎᒋᔭᒃᑲ?  

o ᑐᒃᓯᕋᑐᖅ ᐃᓱᒫᓗᒍᑕᐅᔪᓂᒃ ᐱᓕᕆᐊᖃᖅᓯᒪᕙ? ᑭᕙᓪᓕᕐᒥ ᐃᓄᐃᑦ ᑲᑐᔨᖃᑎᒌᓄᒃ, ᓄᓇᕘᒥ 

ᒐᕙᒪᒃᑯᑦ, ᑲᓇᑕᐅᑉᓗ ᒐᕙᒪᖏ ᐱᓕᕆᐊᖃᖅᓯᒪᕙᑦ ᐃᓱᒫᓗᒍᑕᐅᔪᓂᒃ? 

o ᐃᓱᒫᓗᒍᑎᒋᔭᑲ ᐅᖃᐅᓯᐅᓯᒪᖏᐸᑦ, ᓱᓇᓂᒃ ᐃᓱᒪᓕᐅᕈᑎᒃᓴᖃᖅᐱᒃ ᐅᖃᐅᓯᐅᔪᖕᓇᖁᑉᓗᒋᑦ 

(ᐊᒃᑐᐃᑕᐃᓕᔪᑎᒃᓴᓂᒃ, ᖃᐅᔨᓴᕈᑎᒃᓴᓂᒡᓗ)? 

6. ᖃᓄᐃᓕᐅᕈᖕᓇᖅᐱᑕ ᐊᒃᑐᐃᓂᐅᔪᑦ ᒥᑭᓂᖅᓴᐅᖁᑉᓗᒋᑦ ᓈᒻᒪᖏᑐᑦ ᐱᓗᐊᖅᑐᒥᒃ? ᐱᓕᕆᓱᐊᖅᑐᖅ 

ᑐᒃᓯᕋᖅᓯᒪᕙ ᐊᓯᖏᓐᓂᒃ ᖃᓄᐃᓕᐅᕈᑎᒃᓴᓂᒃ ᐊᑐᕈᒪᑉᓗᓐᓂ ᐊᒃᑐᐃᓂᐅᔪᑦ ᒥᑭᓂᖅᓴᐅᖁᑉᓗᒋᑦ ᓈᒻᒪᒃᑐᑦ 

ᐅᕙᒻᓄᑦ? ᑭᕙᓪᓕᕐᒥ ᐃᓄᐃᑦ ᑲᑐᔨᖃᑎᒌᓄᒃ, ᓄᓇᕘᒥ ᒐᕙᒪᒃᑯᑦ, ᑲᓇᑕᐅᑉᓗ ᒐᕙᒪᖏᑕ ᐱᓕᕆᑉᕕᖏ 

ᐃᓱᒪᒋᓯᒪᕙᖏᑦ ᐊᒃᑐᐃᓂᐅᓇᔭᖅᑐᑦ ᖃᓄᕐᓗ ᒥᑭᓂᖅᓴᐅᓇᔭᕐᒪᖔᑖ?  

7. ᐃᑲᔪᖅᑐᖅᐱᒍ ᑐᒃᓯᕋᒐᐅᔪᖅ ᐱᓕᕆᐊᖑᓱᐊᖅᑐᖅ? ᓲᖅ ᐃᑲᔪᖅᑐᖅᐱᒍ, ᓲᖅ ᐃᑲᔪᖅᑐᖏᐱᒍ? 

8. ᐊᐱᖁᑎᖃᖅᐱᒃ ᑭᐅᔭᐅᓯᒪᖏᑐᓂᒃ ᓱᓕ ᐅᑯᓄᖓ: 

o ᑐᒃᓯᕋᖅᑐᑉ ᐊᑎᖓ, 

o ᑭᕙᓪᓕᕐᒥ ᐃᓄᐃᑦ ᑲᑐᔨᖃᑎᒌᓄᒃ ᐅᕙᓘᕙ ᓄᓇᕘᒥ ᑐᖓᕕᒃᑯᓐᓄᑦ, ᐅᕙᓘᕙ  

o ᓄᓇᕘᒻᒥ ᑲᓇᑕᐅᑉ ᒐᕙᒪᖏᑕ ᑲᑎᒪᔭᖅᑐᖅᑎᖏᓐᓄᑦ? 

ᓇᓗᓇᐃᒃᑯᑕᖓ B: ᐱᓕᕆᐊᖑᔫᑉ ᒥᒃᓵᓅᖓᔪᑦ 

 



 

VOLUME 1 - PROJECT DESCRIPTION  

 

ᓇᐃᓈᖅᓯᒪᔪᖅ 
ᐊᒡᓃᑯᒃ ᐄᒍ ᐅᔭᕋᖕᓂᐊᖅᑐᓕᕆᔨᒃᑯᑦ - ᐊᐳᖅᑎᓐᓈᖅᑐᒥᑦ (ᐊᒡᓃᑯᒃᑯᑦ) ᑐᒃᓯᕋᐅᓯᐅᕈᒪᔪᑦ ᐱᕙᓪᓕᐊᓂᕐᒧᑦ Whale Tail ᐃᓗᑦᑐᖅᓯᒪᔪᖅ 
(ᐱᓕᕆᐊᖅ), ᐃᓚᒋᔭᐅᔪᖅ ᐱᑕᓕᒃ ᐃᓂᐅᔪᒦᑦᑐᖅ ᐊᒪᕈᖅ ᕿᓂᖅᓴᐃᓂᕐᒧᑦ ᐱᒋᔭᐅᔪᒥᑦ.  ᐊᒡᓃᑯᒃᑯᑦ ᑲᔪᓯᔪᒪᔪᑦ ᐅᔭᕋᖕᓂᐊᕐᓂᕐᒧᑦ ᐊᒻᒪᓗ 
ᓯᖃᓪᓕᑎᕆᓂᕐᒧᑦ ᐊᐳᖅᑎᓐᓈᖅᑐᒥᑦ ᐊᒻᒪᓗ ᓈᒻᒪᒋᔭᐅᓂᕐᒧᑦ ᑐᒃᓯᕋᖅᑐᑦ ᐅᐃᒍᒋᐊᕐᓗᒍ ᐊᐳᖅᑎᓐᓈᖅᑐᒥᑦ ᐅᔭᕋᖕᓂᐊᕐᓂᖅ ᐃᓚᐅᑎᓪᓗᒍ 
ᐱᕙᓪᓕᐊᔭᐅᓂᖓ Whale Tail ᐃᓗᑦᑐᖅᓯᒪᔪᖅ.  ᐃᓚᒋᔭᐅᖕᒥᔪᖅ ᐃᓱᒪᒃᓴᖅᓯᐅᕈᑎᒋᒃᑲᓐᓂᕐᓂᕐᒧᑦ ᐱᓕᕆᐊᕐᒧᑦ ᓇᓗᓇᐃᑯᑕᖅ NIRB-
ᑯᓐᓂᑦ, ᐊᒡᓃᑯᒃᑯᑦ ᕿᓂᖅᑐᑦ ᐋᕿᒋᐊᖅᓯᓂᕐᒧᑦ ᐊᐳᖅᑎᓐᓈᖅᑐᒥᑦ Type A ᐃᒪᕐᒧᑦ ᓚᐃᓴᓐᓯᒥᒃ (ᓈᓴᐅᑎ 2AM-MEA1525) ᐃᓚᐅᑎᓪᓗᒋᑦ 
ᐅᔭᕋᖕᓂᐊᕐᓂᖅ Whale Tail ᐃᓗᑦᑐᖅᓯᒪᔪᕐᒥᑦ ᐊᒻᒪᓗ ᓴᓇᔭᐅᓂᖓᓄᑦ ᐊᐅᓛᖅᑎᓐᓂᖓᓄᓪᓗ ᐊᑐᖅᑕᐅᓂᐊᖅᑐᓄᑦ ᐱᖁᑎᓄᑦ ᓄᓇᕗᒻᒥ 
ᐃᒪᓕᕆᔨᒃᑯᓐᓂᑦ (NWB).    

ᐊᒪᕈᖅ ᐱᒋᔭᐅᔪᖅ 408 ᑭᑉᐹᕆᒃᑐᑦ ᑭᓛᒥᑕᐅᔪᑦ (km2) ᐃᓂᐅᔪᒥᑦ ᐃᓄᐃᑦ ᓇᖕᒥᓂᕆᔭᖓᓐᓂᑦ 150 ᑭᓛᒥᑕᓪᓗᐊᑦ ᐅᐊᖕᓇᖓᓂᑦ 
ᖃᒪᓂᑦᑐᐊᕐᒥᑦ ᐅᖓᓯᒃᑎᒋᔪᖅ ᐊᒻᒪᓗ 50 ᑭᓛᒥᑕ ᐅᐊᖕᓇᖅᐸᓯᖓᓂᑦ ᐱᖓᖕᓇᖅᐸᓯᖓᓂᑦ ᐊᐳᖅᑎᓐᓈᖅᑐᒥᑦ ᑭᕙᓪᓕᕐᒥᑦ ᐅᖓᓯᒃᑎᒋᔪᖅ.  
ᐅᔭᕋᖕᓂᐊᖅᑕᐅᓂᐊᖅᑐᑦ ᐅᒃᑯᐃᖓᔪᒦᓐᓂᐊᖅᑐᖅ (ᓲᕐᓗ Whale Tail ᐃᓗᑦᑐᖅᓯᒪᔪᖅ), ᐊᒻᒪᓗ ᐅᔭᖅᑲᐃᑦ ᐊᒡᔭᖅᑕᐅᓗᑎᒃ ᓄᓇᒃᑰᕈᑎᒃᑯᑦ 
ᓈᒻᒪᖏᔭᐅᔪᒧᑦ ᐃᒡᓗᕐᔪᐊᕐᒧᑦ ᐊᐳᖅᑎᓐᓈᖅᑐᒥᑦ ᓯᖃᓪᓕᑎᖅᑕᐅᓂᐊᕐᓗᑎᒃ.   

ᐱᓕᕆᐊᖅ ᐱᖁᑎᖏᓐᓂᑦ ᐃᓚᐅᓂᐊᖅᑐᑦ ᐱᓕᕆᔨᓄᑦ ᓄᓇᓕᐊᓛᖅ (ᓲᕐᓗ, ᓄᓇᓕᐊᓛᕆᔭᐅᓂᐊᖅᑐᖅ), ᐆᒻᒪᖅᑯᑎ, ᖁᓕᒥᒎᓕᖕᒧᑦ ᒥᑦᑕᕐᕕᒃ, 
ᓯᖁᒥᑦᑐᖃᖅᐸᑦ ᐋᕿᒃᓱᐃᕝᕕᒃ, ᐅᖅᓱᐊᓘᓯᕝᕕᒃ, ᐅᔭᖅᑯᐃᑦ ᐊᒃᑕᑰᖅᑕᐅᔪᓄᑦ ᑐᖅᑯᖅᓯᓯᒪᕝᕕᒃ (WRSF), ᐅᔭᕋᒃᑕᖅᑕᐅᔪᑦ 
ᑲᑎᖅᓱᐃᕙᓪᓕᐊᕕᒃ, ᓴᙱᓗᐊᕈᖕᓃᖅᑎᑦᑎᕝᕕᒃ ᑕᓯᕋᔭᒃ, ᐃᒪᕐᒥᒃ ᐊᒻᒪᓗ ᖁᕐᕕᖕᒥᙶᖅᑐᓂᒃ ᑲᑎᖅᓱᐃᕝᕕᒃ ᐊᒻᒪᓗ ᐱᓕᕆᐊᖃᓂᕐᒧᑦ 
ᐋᕿᐅᒪᔪᑦ, ᐅᓯᑲᑦᑕᖕᓂᕐᒧᑦ ᐊᑉᖁᑏᑦ, ᐊᑉᖁᑏᑦ, ᐃᒪᓕᕆᕝᕖᑦ (ᓲᕐᓗ, ᑲᑎᖅᓱᐃᓂᕐᒧᑦ ᑕᓯᕋᔭᒃ, ᓱᑉᓗᐃᑦ, ᐃᓗᑦᑐᖅᓯᒪᔪᑦ ᑕᒪᒃᑯᐊᕋᓗᐃᑦ), 
ᐊᒻᒪᓗ Whale Tail ᐃᓗᑦᑐᖅᓯᒪᔪᖅ.  ᐱᔾᔪᑎᒋᑉᓗᒍ ᐱᕙᓪᓕᐊᓂᖅ, ᐊᒡᓃᑯᒃᑯᑦ ᑐᒃᓯᕋᐅᓯᐅᕐᒥᔪᑦ ᐊᖏᒡᓕᒋᐊᖅᑕᐅᑎᓐᓂᖓ ᓯᓕᖕᓂᖓᑕ 
ᒫᓐᓇ ᕿᓂᖅᓴᐃᓂᕐᒧᑦ ᐊᑉᖁᑎᒋᔭᐅᔪᖅ ᐅᓯᑲᑦᑕᖕᓂᕐᒧᑦ ᐊᑉᖁᑎᙳᕐᓗᒍ ᐊᑐᖅᑕᐅᓂᐊᓕᕐᓂᖓᓄᑦ ᐊᒥᓲᓂᖅᓴᓄᑦ ᐃᖏᕐᕋᔭᒃᑐᓄᑦ ᐊᒻᒪᓗ 
ᐅᓯᑲᑦᑕᖅᑐᓄᑦ ᓄᓇᒃᑰᕈᑎᓄᑦ.  ᓄᑖᓂᒃ ᐱᖁᑎᑖᕆᐊᖃᔾᔮᖏᑦᑐᑦ ᐊᐳᖅᑎᓐᓈᖅᑐᒥᑦ ᐱᕙᓪᓕᐊᓂᖅ ᐱᔾᔪᑎᒋᑉᓗᒍ.   

8.3 ᒥᓕᔭᓐ ᑕᓐ-ᓂᒃ (Mt) ᐅᔭᕋᖕᓂᐊᕋᔭᖅᑐᑦ ᐅᒃᑯᐃᖓᔪᒥᐅᓂᐊᖅᑐᖅ ᐃᓪᓗᑦᑐᖅᓯᒪᔪᒥᑦ (ᓲᕐᓗ Whale Tail ᐃᓗᑦᑐᖅᓯᒪᔪᖅ) ᐊᒻᒪᓗ 
ᐱᓕᕆᐊᖑᓗᑎᒃ ᐅᑭᐅᓄᑦ ᐱᖓᓱᓂᑦ ᓯᑕᒪᓄᑦ ᐅᔭᕋᖕᓂᐊᕐᓂᐅᑉ ᐊᐅᓛᕐᓂᕆᔭᖓᓂᑦ.  ᐅᔭᕋᖕᓂᐊᖅᑕᐅᔪᑦ Whale Tail ᐃᓗᑦᑐᖅᓯᒪᔪᒥᑦ 
ᑲᑎᑕᐅᓂᐊᖅᑐᑦ ᖃᓄᐃᓐᓂᖅᓴᐅᓂᖏᑦ ᒪᓕᒡᓗᒋᑦ ᓯᖃᓪᓕᑎᖅᑕᐅᓕᕐᓗᑎᒡᓗ ᐃᓂᐅᔪᒥᑦ ᑭᖑᓂᐊᒍᑦ ᐊᒡᔭᖅᑕᐅᓕᕐᓗᑎᒃ ᐊᐳᖅᑎᓐᓈᖅᑐᒧᑦ 
ᓯᖃᓪᓕᑎᖅᑕᐅᓂᐊᕐᓗᑎᒃ.  ᓯᖃᓪᓕᑎᕆᓂᖅ 9,000-ᓂᒃ 12,000-ᓄᑦ ᑕᓐ-ᖑᖃᑦᑕᕐᓂᐊᖅᑐᖅ ᐅᑉᓗᑕᒫᖅ. 

ᐊᒡᓃᑯᒃᑯᑦ ᐱᓕᕆᐊᖃᕈᒪᔪᑦ Whale Tail-ᒥᑦ ᐅᔭᕋᖕᓂᐊᖅᑕᐅᔪᓂᒃ ᐊᒻᒪᓗ ᐃᒋᓪᓗᒋᑦ ᕿᒪᒃᑎᑦᑐᑦ ᑕᐃᒪᐅᔪᒥᑦ ᐊᐳᖅᑎᓐᓈᖅᑐᒥᑦ 
ᐅᔭᕋᖕᓂᐊᕐᕕᖕᒥᑦ ᕿᒪᒃᑎᑦᑐᓄᑦ ᑐᖅᑯᖅᓯᓯᒪᕝᕕᖕᒧᑦ (TSF), ᐱᔪᖕᓇᖅᑎᑕᐅᔪᖅ ᒪᓕᒃᖢᒍ ᒫᓐᓇᐅᔪᖅ ᐱᓕᕆᐊᕐᒧᑦ ᓇᓗᓇᐃᑯᑕᕐᒥᑦ ᐊᒻᒪᓗ 
Type A ᐃᒪᕐᒧᑦ ᓚᐃᓴᓐᓯᒥᑦ.  ᐅᔭᕋᖕᓂᐊᕐᓂᕐᒧᑦ ᐊᐅᓛᕐᓂᐅᔪᖅ 8.3 Mt-ᓂᒃ ᕿᒪᒃᑎᑦᑐᓕᐅᕐᓂᐊᖅᑐᑦ, 46.7 Mt-ᓂᒃ 
ᐅᔭᕋᖕᓂᐊᖅᑕᐅᔪᓂᒃ ᐊᒃᑕᑰᖅᑕᐅᔪᓂᒃ, ᐊᒻᒪᓗ 5.8 Mt-ᓂᒃ ᐅᖓᑕᐅᑦᑎᔪᑦ ᐃᑉᔪᓂᒃ, ᐃᓚᖃᕐᓗᒋᑦ ᒥᑭᔪᒥᒃ ᓄᓇᒥᒃ ᐱᔪᓂᒃ.  ᕿᒪᒃᑎᑦᑐᑦ 
ᐱᔪᑦ ᐱᓕᕆᐊᖑᓂᕐᒧᑦ Whale Tail-ᒥᑦ ᐅᔭᖅᑲᓂᒃ ᐃᓂᖃᖅᑎᑕᐅᓂᐊᖅᑐᑦ ᑕᐃᒪᐅᔪᒥᒃ ᐋᕿᐅᒫᓐᓂᒃᑐᒥᑦ TSF-ᒥᑦ.  ᐱᓗᐊᖅᑐᒥᑦ, 
ᕿᒪᒃᑎᑦᑐᑦ ᑐᖅᑯᖅᑕᐅᓂᐊᖅᑐᑦ ᒫᓐᓇᐅᔪᖅ ᐃᓂᓕᐅᖅᓯᒪᔪᒥᑦ ᓂᒋᐊᓂᑦ TSF-ᒥᑦ ᐊᒻᒪᓗ ᓴᓇᓗᑎᒃ ᐃᓗᐊᓃᑦᑐᒥᒃ ᐅᐊᖕᓇᖓᓂᑦ TSF-ᒥᑦ.  
ᐃᓂᓕᐅᖅᓯᒪᔪᖅ ᐅᕙᓘᓃᑦ ᐃᒡᓗᕐᔪᐊᖅ ᐊᒻᒪᓗ ᐅᓗᕆᐊᓇᖅᑐᖃᕐᓂᖅ ᕿᒪᒃᑎᑦᑐᓂᒃ ᐊᒻᒪᓗ ᐱᕙᓪᓕᐊᓂᕐᒥᑦ ᐃᒪᕐᒥᑦ ᓂᕆᐅᒋᔭᐅᖏᑦᑐᑦ 
ᐊᓯᐊᖑᕐᔪᐊᕐᓂᐊᕐᓂᖓᓄᑦ ᒫᓐᓇᐅᔪᖅ ᐊᐅᓛᕐᓂᐅᔫᑉ.  Whale Tail-ᒥᑦ ᕿᒪᒃᑎᑦᑐᑦ ᐊᔾᔨᖓᓂᒃ ᐊᑯᓂᐅᔪᒥᒃ ᑕᑭᑎᒋᓂᖓᓂᑦ 
ᐊᕙᑎᓕᕆᓂᕐᒧᑦ ᐊᑐᖅᑕᐅᔪᓂᒃ ᐊᑐᕐᓂᐊᖅᑐᖅ ᓈᒻᒪᒋᔭᐅᓯᒪᔪᓂᒃ ᐊᐳᖅᑎᓐᓈᖅᑐᒧᑦ.  

2.5 Mt-ᓗᐊᑦ ᐊᒃᑕᑰᖅᑕᐅᔪᑦ ᐅᔭᖅᑲᐃᑦ ᐊᑐᖅᑕᐅᓂᐊᖅᑐᑦ ᓴᓇᕙᓪᓕᐊᓂᕐᒧᑦ ᓲᕐᓗ ᐊᑉᖁᑎᓂᒃ, ᑐᙵᕕᖕᓂᑦ, ᐊᒻᒪᓗ ᐃᒪᕐᒧᑦ 
ᐊᐅᓚᑦᑎᕝᕕᖕᓂᑦ (ᓲᕐᓗ ᐃᓗᑦᑐᖅᓯᒪᔪᑦ, ᐊᕙᓗᐃᑦ, ᐊᓕᒃᑕᐃᓕᔾᔪᑏᑦ, ᑕᒪᒃᑯᐊᕋᓗᐃᑦ).  ᐊᒥᐊᑯᖏᑦ ᐊᒃᑕᑰᖅᑕᐅᔪᑦ ᐅᔭᖅᑲᐃᑦ ᐊᒻᒪᓗ 
ᐅᖓᑕᐅᑦᑎᔪᑦ ᐊᒡᔭᖅᑕᐅᓂᐊᖅᑐᑦ Whale Tail WRSF-ᒧᑦ, ᐅᐊᖕᓇᖅᐸᓯᖓᓂᑦ ᐱᖓᖕᓇᖅᐸᓯᖓᓃᑦᑐᑦ Whale Tail ᐃᓗᑦᑐᖅᓯᒪᔫᑉ.  
ᑐᒡᓕᐅᔪᖅ, ᐅᖓᑕᐅᑦᑎᔪᓄᑦ ᑐᖅᑯᖅᓯᓯᒪᕝᕕᐅᓚᐅᐱᓪᓚᒃᑐᒧᑦ ᑐᙵᕕᒃ ᓇᓃᓐᓂᖅᓴᐅᓕᕐᓂᕐᒧᑦ ᐱᖓᖕᓇᖓᓃᑦᑐᖅ Whale Tail ᑕᓯᐅᑉ.  
ᐊᒃᑕᑰᖅᑕᐅᔪᑦ ᐅᔭᖅᑲᐃᑦ ᐊᒻᒪᓗ ᐅᖓᑕᐅᑦᑎᔪᑦ ᐊᑕᐅᑦᑎᒃᑯᑦ ᐃᒋᑕᐅᓂᐊᖅᑐᑦ ᐃᓚᖓᓐᓄᑦ ᒪᕐᕉᔫᖕᓄᑦ ᑲᑎᖅᓱᖅᓯᒪᔪᓄᑦ 
ᑐᖅᑯᖅᓯᓯᒪᕝᕕᖕᓂᑦ.   

ᐱᓕᕆᐊᖅ ᐊᑐᕐᓂᐊᖅᑐᖅ ᑕᐃᒪᐅᔪᒥᒃ ᐃᖏᕐᕋᔭᖕᓂᕐᒧᑦ ᐱᔭᕆᐊᖃᖅᑐᓂᒃ, ᐊᑐᕐᓗᑎᒃ ᐃᒪᒃᑯᑦ ᐊᒡᔭᖅᑐᐃᓂᕐᒥᒃ ᐱᖁᑎᓗᒃᑖᖅᑲᔭᕐᓄᑦ, 
ᑎᖕᒥᓲᒃᑯᑦ ᐱᖁᑎᓄᑦ ᐊᒻᒪᓗ ᐊᒡᔭᖅᑐᐃᓂᕐᒧᑦ ᐱᓕᕆᔨᓂᒃ, ᐊᒻᒪᓗ ᒎᓗᓂᒃ ᐱᔭᐅᔪᑦ ᐊᐳᖅᑎᓐᓈᖅᑐᒥᑦ ᓯᖃᓪᓕᑎᕆᕝᕕᖓᓂᑦ.  
ᐊᐳᖅᑎᓐᓈᖅᑐᒥᑦ ᐅᑭᐅᓗᒃᑖᖅ ᐊᑉᖁᑎ (AWAR) ᑲᔪᓯᓂᐊᖅᑐᖅ ᐊᑐᖅᑕᐅᓂᖓ ᐊᒡᔭᖅᑐᐃᓂᕐᒧᑦ ᐱᖁᑎᓂᒃ ᖃᒪᓂᑦᑐᐊᕐᒥᑦ 
ᐅᓯᖏᔭᐃᕝᕕᖕᒥᑦ ᐊᐳᖅᑎᓐᓈᖅᑐᒥᑦ ᐅᔭᕋᖕᓂᐊᕐᕕᖕᒧᑦ.  ᒫᓐᓇᐅᔪᖅ ᐊᐅᓛᕐᓂᕐᒧᑦ ᐃᓚᒋᔭᐅᔪᑦ ᐃᓚᐅᔪᑦ ᐅᓯᖏᔭᐃᕕᒃ ᖃᒪᓂᑦᑐᐊᕐᒥᑦ 
ᐊᒻᒪᓗ 110 ᑭᓛᒥᑕ ᐊᑉᖁᑎ ᖃᒪᓂᑦᑐᐊᕐᒥᑦ ᐊᐳᖅᑎᓐᓈᖅᑐᒧᑦ.  ᐊᒡᓃᑯᒃᑯᑦ ᓄᑖᙳᖅᑎᕈᒪᔭᖓᑦ ᐱᔪᖕᓇᖅᑎᑕᐅᔪᖅ ᐊᒪᕈᖅ 
ᕿᓂᖅᓴᐃᓂᕐᒧᑦ ᐊᑉᖁᑎ ᐊᒡᔭᖅᑐᐃᓂᕐᒧᑦ ᐊᑉᖁᑎᙳᕐᓗᒍ ᐱᕙᓪᓕᐊᔭᐅᓂᖓᓄᑦ Whale Tail ᐃᓗᑦᑐᖅᓯᒪᔪᖅ ᐊᒻᒪᓗ ᐊᒡᔭᖅᑐᐃᓂᕐᒧᑦ 
Whale Tail ᐃᓗᑦᑐᖅᓯᒪᔪᒥᑦ ᐊᐳᖅᑎᓐᓈᖅᑐᒥᑦ ᓯᖃᓪᓕᑎᕆᕝᕕᖕᒧᑦ.  ᐊᓯᐊᖑᖅᓯᒪᔪᙱᑦᑐᑦ ᐊᐳᖅᑎᓐᓈᖅᑐᒥᑦ ᐊᑉᖁᑎ ᖃᒪᓂᑦᑐᐊᕐᒧᑦ. 

ᓴᓇᔭᐅᓂᖓ Whale Tail ᐃᓗᑦᑐᖅᓯᒪᔪᕐᒥᑦ ᐃᓂᐅᔪᖅ ᐱᒋᐊᕋᔭᖅᑐᖅ ᓈᒻᒪᒋᔭᐅᑐᐊᖅᐸᑦ ᐊᒻᒪᓗ ᐳᒥᑦ ᐱᔭᐅᔪᑦ (ᓂᕆᐅᒋᔭᐅᔪᖅ 2018 
ᐱᒋᐊᓵᖅᑎᓪᓗᒍ) ᐊᒻᒪᓗ ᐊᐅᓛᕐᓂᖃᓪᓚᑦᑖᓕᕐᓗᓂ 2019-ᒥᑦ.  ᐊᐅᓛᕐᓂᐅᓂᐊᖅᑐᖅ ᐱᖓᓱᓂᑦ ᓯᑕᒪᓄᑦ ᐅᑭᐅᓄᑦ, ᐅᑭᐅᕐᒥᑦ 1 (2019) 
ᐅᑭᐅᕐᒧᑦ 4 (2022).  ᐅᔭᕋᖕᓂᐊᖅᑐᓕᕆᓃᑦ ᒫᓐᓇᐅᔪᖅ ᓂᕆᐅᒋᔭᐅᔪᑦ ᐃᓱᓕᓐᓂᐊᕐᓂᖓᓄᑦ ᐅᑭᐅᖅ 3 (2021-ᒥᑦ) ᐊᒻᒪᓗ 
ᐅᔭᕋᖕᓂᐊᖅᑕᐅᔪᓕᕆᓂᖅ ᓂᕆᐅᒋᔭᐅᔪᖅ ᐃᓱᓕᓐᓂᐊᕐᓂᖓᓄᑦ ᐅᑭᐅᖅ 4 (2022-ᒥᑦ).  ᐅᒃᑯᐊᕐᓂᖅ ᐅᑭᐅᖅ 4 (2022-ᒥᑦ) ᐅᑭᐅᖅ 11 
(2029-ᒧᑦ) ᐱᐊᓂᒃᐸᑦ ᐅᔭᕋᖕᓂᐊᕐᓂᖅ ᐊᒻᒪᓗ ᐃᓚᐅᓂᐊᖅᑐᖅ ᐲᔭᐃᓂᖅ ᐊᑐᙱᑦᑐᓂᒃ ᐃᓂᐅᔪᒥᑦ ᐱᖁᑏᑦ ᐊᒻᒪᓗ ᐃᒻᒥᖅᑐᐃᓂᖅ 
ᐅᔭᕋᖕᓂᐊᖅᑕᐅᓯᒪᔪᓂᒃ ᐅᒃᑯᐃᖓᔪᑦ ᐃᓗᑦᑐᖅᓯᒪᔪᓂᑦ, ᐊᒻᒪᓗ ᐋᕿᒃᓯᒃᑲᓐᓂᕐᓗᓂ ᓄᓇᒥᑦ ᐱᔪᓂᒃ Whale Tail ᑕᓯᕐᒥᑦ ᐃᒻᒥᕐᓗᒍ 
ᓇᓃᓐᓂᕆᔭᖓᓄᑦ.  ᐅᐃᒍᒋᐊᖅᑕᐅᑎᓪᓗᒍ ᐊᐅᓛᕐᓂᖓ ᐅᔭᕋᖕᓂᐊᕐᓂᐅᑉ ᐊᐳᖅᑎᓐᓈᖅᑐᒥᑦ ᐊᒡᓃᑯᒃᑯᑦ ᐅᒃᑯᐊᖅᓯᕙᓪᓕᐊᓂᖃᕐᓂᐊᖅᑐᑦ 
ᐃᓚᖓᓂᒃ ᐊᐳᖅᑎᓐᓈᖅᑐᒥᑦ ᐅᔭᕋᖕᓂᐊᖅᑕᐅᔫᑉ ᐊᐅᓛᕐᓂᖏᓐᓂᑦ. 

ᐱᓕᕆᐊᖑᔪᒪᓗᐊᖅᑐᖅ ᐱᔾᔪᑎᖃᖅᑐᑦ ᐃᒪᕐᒥᒃ ᐊᐅᓚᑦᑎᓂᕐᒧᑦ ᐅᑯᐊᖑᔪᑦ ᑭᒡᓕᖃᕐᓗᒋᑦ ᐊᒻᒪᓗ/ᐅᕝᕙᓘᓐᓃᑦ ᓄᖅᑲᖅᑎᓪᓗᒍ ᑯᕕᓂᖓ 
ᐃᒪᐅᑉ ᑰᒃᑐᖅ ᐃᓗᑦᑐᖅᓯᒪᔪᒥᑦ ᐊᒻᒪᓗ ᑭᒡᓕᖃᖅᑎᓪᓗᒍ ᐊᒃᑐᖅᓯᓂᐅᔪᖅ ᖃᓂᑦᑐᒥᒃ ᐊᕙᑎᒋᔭᖓᓂᑦ.  ᐃᒪᕐᒧᑦ ᐊᐅᓚᑦᑎᓂᕐᒥᒃ 
ᐸᕐᓇᐅᑎᓕᐅᕐᓗᓂ ᐅᑯᓂᙵᑦ ᒪᓕᒃᑕᐅᔭᕆᐊᖃᖅᑐᓂᑦ: 

 ᐊᔾᔨᒌᖏᓐᓂᖃᖅᑐᑦ ᐃᒪᐃᑦ ᖃᓄᐃᑦᑑᓂᖏᑦ ᐊᕕᒃᓯᒪᑎᒋᐊᖏᓐᓇᕐᓗᒋᑦ; 

 ᐊᐅᓚᓪᓗᒋᑦ ᒥᑭᓛᒃᑰᖅᑎᓪᓗᒋᓪᓗ ᐃᒪᖅ ᐊᑐᖅᑕᐅᖃᑦᑕᖅᑐᖅ ᓴᖑᑎᑦᑎᓂᒃᑯᑦ ᐊᒻᒪᓗ ᑐᖅᑯᖅᑕᐅᓯᒪᓂᒃᑯᑦ; 

 ᒥᑭᓛᒃᑰᖅᑎᓪᓗᒋᑦ ᐃᒪᑦᑎᐊᕙᖕᒥᑦ ᐊᑐᕐᓂᖅ ᐊᑐᒃᑲᓐᓂᖃᑦᑕᕐᓗᒋᑦ ᐊᑐᖅᑕᐅᔪᑦ ᐊᒻᒪᓗ ᐃᒪᓕᕆᓗᓂ ᐊᔪᕐᓇᙱᑐᐊᕌᖓᑦ; ᐊᒻᒪᓗ 

 ᑎᑭᐅᑎᓯᒪᓗᒋᑦ ᑯᕕᓂᕐᒧᑦ ᐊᑐᖅᑕᐅᔪᑦ ᐃᓂᐅᔪᒧᐊᖅᑐᖃᕐᓂᐊᓵᖅᑎᓪᓗᒍ ᐃᒪᕐᒥᑦ ᑰᒃᑐᒧᑦ. 

ᐃᒪᕐᒧᑦ ᐊᐅᓚᑦᑎᓂᕐᒧᑦ ᐱᖁᑎᓂᑦ ᐃᓚᐅᔪᑦ ᐃᒪᖅ ᐊᑐᖅᑕᐅᔪᕐᒧᑦ ᑲᑎᑦᑎᓂᕐᒧᑦ ᑕᓯᕋᔭᐃᑦ, ᐃᒪᑦᑎᐊᕙᖕᒥᑦ ᑲᑎᑦᑎᓂᕐᒧᑦ ᑕᓯᕋᔭᐃᑦ, 
ᓴᖑᑎᑦᑎᓂᕐᒧᑦ ᓱᑉᓗᐃᑦ, ᐸᐸᑦᑎᓂᕐᒧᑦ ᐃᓗᑦᑐᖅᓯᒪᔪᑦ, ᓱᑉᓗᓖᑦ, ᐃᒪᓕᕆᕝᕕᒃ ᐃᒋᑕᐅᔪᓂᒃ, ᓴᓗᒪᔪᒥᒃ ᐃᒪᓕᕆᔾᔪᑎ, 
ᖁᕐᕕᖕᒥᙶᖅᑐᓕᕆᕝᕕᒃ, ᐊᒻᒪᓗ ᑯᕕᔪᓂᒃ ᓴᖑᑎᑦᑎᔾᔪᑎ.  ᐊᑐᖅᑕᐅᔪᓗᒃᑖᑦ ᐃᒪᐃᑦ ᐃᓂᐅᔪᒥᑦ 
ᓴᙱᓗᐊᖏᒋᐊᖅᑎᑦᑎᕝᕕᖕᒧᐊᖅᑕᐅᓂᐊᖅᑐᑦ.  ᐊᑐᖅᑕᐅᓂᑯ ᐃᒪᖅ ᐱᓕᕆᐊᖑᖃᑦᑕᕐᓂᐊᖅᑐᖅ ᐊᒻᒪᓗ ᐃᓕᔭᐅᓗᓂ Mammoth 
ᑕᓯᕐᒧᑦ ᑯᕕᔪᓂᒃ ᓴᖑᑎᑦᑎᔾᔪᑎᒃᑯᑦ. 

ᐅᔭᕋᖕᓂᐊᖅᑎᑕᐅᔪᖕᓇᕐᓂᐊᕐᓗᓂ Whale Tail ᐃᓗᑦᑐᖅᓯᒪᔪᕐᒥᑦ, Whale Tail ᑕᓯᖅ ᐃᓚᖓᒍᑦ ᐃᒪᐃᔭᖅᑕᐅᓂᐊᖅᑐᖅ Whale Tail-ᒥᑦ 
ᑰᒡᕕᓕᐅᕌᓂᒃᐸᑕ.  ᐅᔭᕋᖕᓂᐊᕌᓂᒃᐸᑕ, ᐅᒃᑯᐃᖓᔪᖅ ᐃᓗᑦᑐᖅᓯᒪᔪᖅ ᐃᓗᓪᓕᖅᑐᖅᑕᐅᓂᐊᖅᑐᖅ ᐃᒪᕐᒥᒃ ᐊᒻᒪᓗ ᐃᒪᕐᒥᒃ ᑯᕕᖅᑕᐃᓗᑎᒃ 
Whale Tail ᑕᓯᕐᒥᑦ (ᓂᒋᐊᓂᑦ ᐃᒪᕐᒥᑦ) Whale Tail ᐃᓗᑦᑐᖅᓯᒪᔪᕐᒧᑦ.  ᐅᐊᖕᓇᖓᓂᑦ ᐊᒻᒪᓗ ᓂᒋᐊᓂᑦ ᐃᒪᖏᑦ Whale Tail ᑕᓯᕐᒥᑦ 
ᓂᕆᐅᒋᔭᐅᔪᑦ ᑎᑭᐅᑎᓂᐊᕐᓂᖏᓐᓄᑦ ᐊᖏᓂᕆᓚᐅᖅᑕᖓᑕ ᓇᓃᓐᓂᕆᓚᐅᖅᑕᖓᓄᑦ 8 ᐅᑭᐅᑦ ᐃᓗᐊᓂᑦ (2029).  Whale Tail-ᒥᑦ 
ᑰᒡᕕᒃ ᐊᒻᒪᓗ Mammoth-ᒥᑦ ᑰᒃᕕᒃ ᓄᖅᑲᖅᑎᑕᐅᓂᐊᖅᑐᑦ ᐃᒪᐅᑉ ᖃᓄᐃᓐᓂᖓᓄᑦ ᖃᐅᔨᒋᐊᖃᑦᑕᕐᓂᕐᒧᑦ ᖃᓄᐃᖓᓂᐅᔪᑦ ᑎᑭᐅᑎᒃᐸᑕ 
ᑯᕕᓂᕐᒧᑦ ᐊᑐᖅᑕᐅᔪᒧᑦ ᒪᓕᒡᓗᒋᑦ NWB Type A ᐃᒪᕐᒧᑦ ᓚᐃᓴᓐᓯᖓᓐᓄᑦ ᖃᓄᐃᖓᔭᕆᐊᖃᕐᓂᐅᔪᓄᑦ ᐃᒪᕐᒥᒃ ᐅᑎᖅᑎᑦᑎᓂᕐᒧᑦ ᐃᖕᒥᓂᒃ 
ᑯᕕᓂᕐᒧᑦ ᐊᑐᖅᑐᓂᒃ ᑰᒡᓗᑎᒃ.   

ᐱᓕᕆᐊᖅ ᖃᓄᐃᖓᔪᓕᐊᖑᓚᐅᖅᑐᖅ ᒥᑭᓛᒃᑰᖅᑎᓐᓂᕐᒧᑦ ᐃᖢᐃᓵᖅᑕᐅᔪᑦ ᐃᒪᕐᒧᑦ, ᓄᓇᐅᔪᖅ ᐊᒃᑐᖅᑕᐅᓗᐊᖅᑕᐃᓕᓂᕐᒧᑦ  
ᓱᕈᖅᐸᓪᓕᐊᓂᕐᒧᑦ, ᐊᒻᒪᓗ ᐅᑎᖅᑎᓪᓗᒍ ᓄᓇ ᐅᔭᕋᖕᓂᐊᕐᕕᐅᓂᐊᓵᖅᑎᓪᓗᒋᑦ ᐅᑎᖅᑎᑦᑎᓂᕐᒧᑦ ᐱᖅᑯᓯᕆᓚᐅᖅᑕᖓᓄᑦ ᐊᒻᒪᓗ ᓂᕐᔪᑏᑦ 
ᐃᓂᒋᓚᐅᖅᑕᖏᓐᓄᑦ.  ᑕᒪᓐᓇ ᑎᑭᐅᑎᔭᐅᓗᐊᕐᓂᐊᖅᑐᖅ ᐃᒪᐃᔭᐃᕋᓚᓴᕐᓗᓂ ᐊᐅᔭᒃᑯᑦ, ᐅᔭᕋᖕᓂᐊᕐᕕᒋᓗᒍ ᐃᓗᑦᑐᖅᓯᒪᔪᖅ 
ᐃᖢᐊᖅᑐᒃᑰᖓᒋᐊᑦᑎᐊᕐᓗᒍ, ᐊᒻᒪᓗ ᐃᒻᒥᖅᑐᒃᑲᓐᓂᕆᐊᕐᓗᒍ ᐱᔪᖕᓇᖅᓯᒋᐊᑐᐊᖅᐸᑕ ᐅᑯᐊᖅᐸᓪᓕᐊᑎᓪᓗᒍ.  ᐅᒃᑯᐊᖅᓯᒪᓕᖅᑎᓪᓗᒍ 

ᐊᕙᑎᒥᒃ ᖃᐅᔨᒋᐊᖃᑦᑕᕐᓂᖅ ᑲᔪᓯᓂᐊᖅᑐᖅ ᑭᓯᐊᓂ ᓇᓗᓇᐃᖅᐸᑕ ᐅᑎᖅᑎᑎᕆᓂᖅ ᑎᑭᐅᑎᑦᑎᐊᕐᒪᑦ ᐅᒃᑯᐊᖅᐸᓪᓕᐊᓂᕐᒧᑦ ᐊᒻᒪᓗ 
ᐅᑎᖅᑎᑎᕆᓂᕐᒧᑦ ᐱᔭᒃᓴᐅᔪᓄᑦ. 

ᐱᓕᕆᐊᕐᒧᑦ ᑭᒡᓕᓕᐅᕆᓂᕐᒧᑦ ᑐᕌᖓᔪᑦ ᐱᐊᓂᒃᑕᐅᓚᐅᖅᑐᑦ ᐊᒻᒪᓗ ᐃᓚᐅᓚᐅᖅᑐᑦ ᓈᓴᐅᑎᓂᒃ/ᑎᑎᖅᑲᓂᒃ ᑲᑎᖅᓱᐃᓂᖅ ᐊᕙᑎᒧᑦ (ᓲᕐᓗ 
ᓄᓇ ᐊᒻᒪᓗ ᐃᑉᔪᐃᑦ, ᖁᐊᖑᐃᓐᓇᐅᔭᖅᑐᖅ, ᓄᓇᓕᕆᓂᖅ, ᓂᐱᖃᕐᓂᖅ, ᐊᒻᒪᓗ ᐃᒪᐅᑉ ᖄᖓ ᖃᓄᑎᒋᐅᓂᖓᓄᑦ ᐊᒻᒪᓗ 
ᖃᓄᐃᓐᓂᕆᔭᖓᓄᑦ), ᐆᒪᓂᖃᕐᓂᖓ ᐊᕙᑎᐅᑉ (ᓲᕐᓗ ᐱᕈᖅᑐᐃᑦ, ᓂᕐᔪᑏᑦ ᐊᒻᒪᓗ ᑎᖕᒥᐊᑦ, ᐊᒻᒪᓗ ᐃᖃᓗᐃᑦ ᐊᓯᖏᓪᓗ ᐃᒪᕐᒥᐅᑕᐃᑦ), 
ᐊᒻᒪᓗ ᐱᖅᑯᓯᒃᑯᑦ ᐊᕙᑎᐅᔪᖅ (ᓲᕐᓗ ᐃᓄᐃᑦ ᖃᐅᔨᒪᔭᑐᖃᖏᑦ, ᐃᑦᑕᕐᓂᑕᓕᕆᓃᑦ, ᐊᒻᒪᓗ ᐃᓄᐃᑦ-ᐱᕈᖅᐸᓪᓕᐊᔪᑦ) ᐃᑲᔪᐃᓂᕐᒧᑦ 
ᐊᕙᑎᓕᕆᓂᕐᒥᒃ ᖃᐅᔨᓴᐃᓂᕐᒥᒃ ᐊᒻᒪᓗ Type A ᐃᒪᕐᒧᑦ ᓚᐃᓵᓐᓯᒥᒃ ᐋᕿᒋᐊᖅᓯᓂᕐᒧᑦ ᑐᒃᓯᕋᐅᑎ.  ᐊᒡᓃᑯᒃᑯᑦ ᐱᐊᓂᓚᐅᖅᑐᑦ 
ᐊᕙᑎᓕᕆᓂᕐᒧᑦ ᖃᐅᔨᓴᐃᓂᕐᒥᒃ ᐃᓕᑕᖅᓯᓂᕐᒧᑦ ᐊᕙᑎᒥᒃ ᐊᒻᒪᓗ ᐃᓅᖃᑎᒌᖕᓂᐅᔪᓂᒃ ᖃᓄᐃᖓᓕᖅᑎᑦᑎᓂᕐᓂᒃ  ᐱᓕᕆᐊᕐᒥᑦ ᐱᔪᓂᒃ.  
ᓂᕆᐅᒋᔭᐅᔪᖅ ᑭᖑᓪᓕᖅᐹᖅ ᐊᕙᑎᒥᒃ ᐊᒃᑐᖅᓯᓂᕐᒧᑦ ᑎᑎᖅᑲᖅ (FEIS)-ᒥᒃ ᐋᕿᒋᐊᖅᓯᓂᖅ ᐊᒻᒪᓗ Type A ᐃᒪᕐᒧᑦ ᓚᐃᓴᓐᓯᒥᒃ 
ᐋᕿᒋᐊᖅᓯᓂᖅ ᑐᓂᐅᑕᐅᓂᐊᕐᓂᖓᓄᑦ NWB-ᑯᓐᓄᑦ ᐊᒻᒪᓗ NIRB-ᑯᓐᓄᑦ ᔫᓂ 2016-ᒥᑦ, NPC-ᑯᑦ ᒪᓕᖕᒪᖔᑕ ᖃᐅᔨᓂᕐᒧᑦ 
ᐃᓱᒪᓕᐅᕆᑎᓪᓗᒋᑦ.  ᖃᓄᐃᖓᓂᐅᔪᑦ ᐊᕙᑎᓕᕆᓂᕐᒧᑦ ᖃᐅᔨᓴᐃᓂᕐᒧᑦ ᓇᓂᓯᔪᑦ ᐊᖏᓗᐊᖏᒋᐊᖅᑎᑦᑎᓂᕐᒥᑦ, Whale Tail 
ᐃᓗᑦᑐᖅᓯᒪᔪᖅ, Whale Tail ᐅᓯᑲᑦᑕᖕᓂᕐᒧᑦ ᐊᑉᖁᑎ, ᐊᒻᒪᓗ ᐅᐃᒍᒋᐊᖅᓯᓂᖅ ᐊᐳᖅᑎᓐᓈᖅᑐᒥᑦ ᐅᔭᕋᖕᓂᐊᕐᓂᖅ, ᐊᑯᓂᐅᔪᒥᒃ 
ᑕᑭᑎᒋᓂᖓᓄᑦ ᐊᖏᔪᒥᒃ ᐱᐅᖏᑦᑐᒥᒃ ᖃᓄᐃᖓᓕᖅᑎᑦᑎᓂᖃᔾᔮᖏᓐᓂᖓᓄᑦ ᓴᓇᔭᐅᔪᒪᔪᓄᑦ, ᐊᐅᓛᕐᓂᐅᔪᓄᑦ, ᐊᒻᒪᓗ 
ᐅᒃᑯᐊᖅᐸᓪᓕᐊᓂᕐᒧᑦ.  

ᐊᒡᓃᑯᒃᑯᑦ ᐱᓕᕆᐊᖃᓚᐅᖅᑐᑦ ᖃᐅᔨᒋᐊᖃᑦᑕᕐᓂᕐᒧᑦ ᐊᒻᒪᓗ ᐊᐅᓚᑦᑎᓂᕐᒧᑦ ᑐᕌᖓᔪᓂᒃ ᐱᔭᕆᐊᖃᖅᑐᑦ ᐊᖏᓗᐊᖏᒋᐊᖅᑎᑦᑎᓂᕐᒧᑦ, 
ᐊᒻᒪᓗ ᐅᓂᑉᑳᓕᐅᕆᓂᕐᒧᑦ ᐊᕙᑎᐅᑉ ᖃᓄᐃᓕᐅᕐᓂᖓᓄᑦ ᒪᓕᒐᓄᑦ ᐱᔭᐅᔭᕆᐊᖃᖅᑐᓄᑦ ᐃᓗᐊᓂᑦ ᐊᐳᖅᑎᓐᓈᖅᑐᒧᑦ 
ᐊᐅᓛᖅᑎᑦᑎᓂᕐᒧᑦ ᐱᔪᖕᓇᖅᑎᑕᐅᓂᖏᓐᓂᑦ, ᐳᒥᑦᓄᑦ, ᓚᐃᓴᓐᓯᓄᑦ, ᐊᒻᒪᓗ ᐊᑐᖅᑐᐊᕐᓂᕐᒧᑦ ᐊᔾᔨᖃᖅᑐᓂᒃ ᒪᓕᒐᑎᒍᑦ 
ᐱᔭᕆᐊᖃᕐᓂᐅᔪᓄᑦ ᐊᑐᖅᑕᐅᔪᓄᑦ ᐱᖁᔭᕐᓄᑦ ᐊᒻᒪᓗ ᒪᓕᒐᕋᓛᓄᑦ ᓄᓇᕗᒻᒥᑦ.  ᑕᐃᒪᐅᔪᒥᑦ ᐊᐳᖅᑎᓐᓈᖅᑐᒥᑦ ᐅᔭᕋᖕᐊᓂᕐᕕᖕᒥᑦ 
ᐊᐅᓚᑦᑎᓂᕐᒧᑦ ᐊᒻᒪᓗ ᖃᐅᔨᒋᐊᖃᑦᑕᕐᓂᕐᒧᑦ ᐸᕐᓇᐅᑏᑦ ᐅᑉᓗᒥᒨᓕᖅᑐᖅᑕᐅᓚᐅᖅᑐᑦ ᐅᕝᕙᓘᓐᓃᑦ ᐃᓚᓕᐅᑎᓯᒪᔪᑦ ᑎᑎᖅᑲᐃᑦ 
ᐃᓚᔭᐅᓚᐅᖅᑐᑦ ᑕᑯᒃᓴᐅᑎᓐᓂᕐᒧᑦ ᐱᓕᕆᐊᖅ ᐊᒻᒪᓗ ᑐᓂᐅᑕᐅᓂᐊᖅᑐᑦ  ᐃᓚᒋᔭᐅᓗᓂ FEIS-ᒧᑦ ᐊᒻᒪᓗ ᐃᒪᕐᒧᑦ ᓚᐃᓴᓐᓯᒧᑦ 
ᐋᕿᒋᐊᕈᑎᓄᑦ ᔫᓂ 2016-ᒥᑦ.  ᖃᓄᐃᓕᐅᕐᓂᖓᑕ ᐊᐅᓚᑦᑎᓂᕐᒧᑦ ᐸᕐᓇᐅᑏᑦ ᖃᐅᔨᒋᐊᖅᑕᐅᖃᑦᑕᕐᓂᐊᖅᑐᑦ ᖃᑯᑎᒃᑰᖓᔪᒃᑯᑦ ᐊᒻᒪᓗ 
ᖃᓄᐃᖓᓂᐅᔪᑦ ᐅᖃᐅᓯᐅᓗᑎᒃ.  ᐃᖕᒪᒃᑰᖓᔪᓂᒃ ᐱᔾᔪᑕᐅᔪᓂᒃ ᐊᔪᙱᓐᓂᓖᑦ ᐅᕝᕙᓘᓐᓃᑦ ᖃᐅᔨᒋᐊᕐᕕᐅᖃᑦᑕᖅᑐᑦ 
ᐃᓚᐅᑎᑕᐅᑐᐃᓐᓇᕆᐊᖃᖅᑐᑦ ᕿᒥᕐᕈᓂᕐᒧᑦ ᖃᓄᐃᓕᐅᕐᓂᐅᔪᓂᒃ ᐱᔭᕆᐊᖃᕌᖓᑕ.  ᓇᓚᐅᑦᑎᓂᖅ ᐊᕙᑎᒥᒃ ᐊᒃᑐᖅᓯᓂᕐᒧᑦ 
ᓇᓚᐅᑦᑖᖅᑕᐅᔪᑦ ᐊᒻᒪᓗ ᐊᑑᑎᖃᕐᓂᖏᑦ ᐊᖏᓗᐊᖏᒋᐊᖅᑎᑦᑎᓂᕐᒨᖓᔪᑦ ᓇᓗᓇᐃᖅᑕᐅᓂᐊᖅᑐᑦ ᖃᐅᔨᒋᐊᖃᑦᑕᕐᓂᒃᑯᑦ ᐊᒻᒪᓗ 
ᐊᕐᕌᒍᑕᒫᖅ ᐅᓂᑉᑳᓕᐅᕆᓂᒃᑯᑦ.  ᐊᔾᔨᐅᖏᑦᑐᓂᒃ ᐅᕝᕙᓘᓐᓃᑦ ᓂᕆᐅᒋᔭᐅᖏᑦᑐᓂᒃ ᐊᖏᔪᒥᒃ ᐊᕙᑎᒧᑦ ᐊᒃᑐᖅᓯᓂᐅᔪᓂᒃ ᖃᐅᔨᔭᐅᒃᐸᑕ, 
ᐋᕿᒋᐊᖅᓯᓂᕐᒧᑦ ᖃᓄᐃᓕᐅᕐᓂᕐᒥ ᐋᕿᒃᓯᓂᐊᖅᑐᑦ.  ᐊᑐᓕᖅᑎᓐᓂᒃᑯᑦ ᐊᐅᓚᑦᑎᕙᓪᓕᐊᓂᒃᑯᑦ, ᑕᐃᒪᐅᔪᖅ 
ᐊᖏᓗᐊᖏᒋᐊᖅᑎᑦᑎᓂᕐᒨᖓᔪᑦ ᐋᕿᒋᐊᖅᑕᐅᓂᐊᖅᑐᑦ ᐅᕝᕙᓘᓐᓃᑦ ᓄᑖᒥᒃ ᐊᖏᓗᐊᖏᒋᐊᖅᑎᑦᑎᓂᕐᒨᖓᔪᓂᒃ ᐊᑐᓕᖅᑎᑦᑎᓂᐊᖅᑐᑦ 
ᐱᔭᕆᐊᖃᖅᐸᑕ.  ᓯᓚᑖᓂᑦ ᐅᓂᑉᑳᓕᐅᕆᓂᖅ ᐱᐊᓂᒃᑕᐅᓂᐊᖅᑐᖅ, ᐱᔭᕆᐊᖃᕐᓂᖓᑐᑦ.  

ᐊᑐᓗᐊᖅᑐᖅ ᑐᕌᒐᐅᔪᖅ ᐊᒡᓃᑯᒃᑯᑦ ᐃᓄᓗᒃᑖᓂᒃ ᐅᖃᖃᑦᑕᕐᓂᖓᓐᓄᑦ ᐊᒻᒪᓗ ᐃᓚᐅᖃᑕᐅᓂᖓᓐᓄᑦ ᑐᕌᖓᔪᖅ ᑕᐃᒪᐅᔪᖅ ᑲᒻᐸᓂᐅᔪᖅ 
ᐱᑎᓐᓂᕐᒧᑦ “ᐃᓄᓕᕆᓂᕐᒧᑦ ᓚᐃᓴᓐᓯ ᐊᐅᓛᖅᑎᑦᑎᓂᕐᒧᑦ”, ᒥᐊᓂᕆᑉᓗᒍ ᐃᑲᔪᖅᑕᐅᓂᖏᓐᓄᑦ ᐊᒥᓲᓂᖅᓴᐃᑦ ᐃᓄᐃᑦ 
ᐊᒃᑐᖅᑕᐅᓯᒪᑐᐃᓐᓇᕆᐊᖃᖅᑐᓂᑦ ᓄᓇᓕᖕᓂᑦ.  ᑕᐃᒪᙵᑦ ᐊᐅᓛᓕᕐᒪᑦ ᐊᐳᖅᑎᓐᓈᖅᑐᖅ ᐅᔭᕋᖕᓂᐊᖅᑐᓕᕆᔨᒃᑯᑦ, ᐊᒡᓃᑯᒃᑯᑦ 
ᐃᓄᓗᒃᑖᓂᒃ ᐅᖃᖃᑎᖃᖃᑦᑕᖅᓯᒪᔪᑦ ᐊᕐᕌᒍᑕᒫᒃᑯᑦ ᑲᑎᒪᑎᑦᑎᓂᒃᑯᑦ ᓄᓇᓕᖕᒥᐅᓂᒃ ᐊᒻᒪᓗ ᓄᓇᓕᖕᒥᑦ ᐱᖃᖃᑕᐅᔪᓂᒃ ᑭᕙᓪᓕᕐᒥᑦ, 
ᒪᓕᒐᓕᕆᓂᕐᒧᑦ ᑲᒪᔨᓂᒃ ᐊᒻᒪᓗ ᓄᓇᓕᖕᒥᑦ ᐱᓕᕆᔨᐅᔪᓂᒃ ᐱᐅᓂᖅᓴᒥᒃ ᑐᑭᓯᐊᓂᖃᓕᖅᑎᑦᑎᔪᖅ ᐱᔪᖕᓇᐅᑎᖏᓐᓂᒃ, 
ᐱᔪᒪᓂᖃᕐᓂᕆᔭᖏᓐᓂᒃ, ᐃᒃᐱᒋᓂᕆᔭᖏᓐᓂᒃ, ᐊᑐᕈᒪᓂᖃᕐᕕᒋᔭᖏᓐᓂᒃ, ᐊᒻᒪᓗ ᐃᓱᒫᓘᑎᒋᔭᖏᓐᓂᒃ ᐊᒃᑐᖅᑕᐅᓯᒪᑐᐃᓐᓇᕆᐊᖃᖅᑐᓂᒃ 
ᐱᖃᖃᑕᐅᔪᓂᒃ, ᐱᔾᔪᑎᖃᖅᖢᑎᒃ ᓄᓇᓕᖕᒥᑦ ᐱᔭᐅᔪᒪᔪᓂᒃ, ᖃᒪᓂᑦᑐᐊᕐᒥᑦ.   ᐅᖃᖃᑎᖃᖃᑦᑕᕐᓂᑯᑦ ᐊᒡᓃᑯᒃᑯᑦ ᐋᕿᒃᓯᓚᐅᖅᑐᑦ 
ᐊᐅᓛᕐᓂᕐᒥᒃ ᐱᖅᑯᓯᒃᑯᑦ ᐃᓕᑕᖅᓯᔪᒥᒃ ᐊᒻᒪᓗ ᐃᒃᐱᒋᔭᖃᖅᑐᒥᒃ ᑕᒪᒃᑯᓂᙵᑦ ᐱᔭᐅᔪᒪᔪᓂᒃ ᐸᕐᓇᐃᓂᕐᒥᑦ ᐊᒻᒪᓗ ᐊᑐᕐᓂᕐᒧᑦ 
ᐱᕙᓪᓕᐊᓂᐅᔪᓂᒃ.  ᐊᒡᓃᑯᒃᑯᑦ ᐅᖃᖃᑎᖃᓚᐅᖅᑐᑦ ᓄᓇᓕᖕᒥᑦ ᐱᖃᖃᑕᐅᔪᓂᒃ ᐊᒻᒪᓗ ᒪᓕᒋᓕᕆᔨᐅᔪᓂᒃ ᒫᓐᓇᐅᔪᖅ ᐊᒪᕈᖅ-ᒥᑦ 
ᕿᓂᖅᓴᐃᓂᐅᔪᓂᒃ ᐊᒻᒪᓗ ᑐᒃᓯᕋᐅᑕᐅᔪᒥᒃ Whale Tail ᐃᓗᑦᑐᖅᓯᒪᔪᒥᑦ, ᐅᐃᒍᒋᐊᖅᓯᓂᐅᑉᓗᓂ ᐊᐳᖅᑎᓐᓈᖅᑐᒥᑦ ᐅᔭᕋᖕᓂᐊᕐᕕᖕᒧᑦ.  

ᐅᖃᖃᑎᖃᕐᓂᖅ ᐊᒻᒪᓗ ᒪᓕᒐᓕᕆᓂᕐᒧᑦ ᐃᓚᐅᖃᑕᐅᓂᕐᒧᑦ ᐅᖃᓪᓗᕆᒃᓴᕐᓃᑦ ᐃᓱᒪᒋᔭᐅᓚᐅᕐᒥᔪᑦ ᐃᓚᒋᔭᐅᓗᓂ ᐊᓯᖔᖓᒍᑦ 
ᖃᐅᔨᓴᐃᓂᕐᒧᑦ.  ᐊᓯᖔᖓᒎᕐᓂᐅᔪᑦ ᐋᕿᒃᓯᔪᑦ ᑕᒪᐃᓐᓅᖓᔪᒥᒃ ᐱᓕᕆᐊᕐᒥᑦ ᐃᓚᐅᔪᑦ ᐱᓕᕆᐊᖅ ᐱᒋᐊᕐᓕ/ᐊᔪᖅᑎᓪᓗᒍ-ᒥᒃ 
ᐃᓱᒪᓕᐅᕆᓂᖅ, ᐅᔭᖅᑲᐃᑦ, ᐅᔭᕋᖕᓂᐊᕐᓂᕐᒧᑦ ᐊᑐᖅᑕᐅᔪᑦ, ᐊᒻᒪᓗ ᐱᓕᐅᕆᕙᓪᓕᐊᕆᓂᕐᒧᑦ ᓈᓴᐅᑎ, ᐱᓕᕆᐊᖑᔪᑦ 

ᐅᔭᕋᖕᓂᐊᖅᑕᐅᔪᓄᑦ ᑐᖅᑯᖅᑕᐅᓯᒪᓂᖏᑦ ᐊᒻᒪᓗ ᕿᒪᒃᑎᑦᑐᓄᑦ ᑐᖅᑯᖅᓯᓯᒪᕝᕕᒃ, ᐅᖓᑕᐅᑦᑎᔪᑦ ᐊᒻᒪᓗ ᐊᒃᑕᑰᖅᑕᐅᔪᑦ ᐅᔭᖅᑲᐃᑦ 
ᐃᒋᑕᐅᔪᑦ, ᐃᒪᕐᒧᑦ ᐊᐅᓚᑦᑎᓂᖅ, ᐃᖏᕐᕋᔭᖕᓂᕐᒧᑦ ᐱᔪᖕᓇᕐᓂᖅ ᐊᒻᒪᓗ ᐃᓗᑦᑐᖅᓯᒪᔪᓕᐅᕆᓂᖅ, ᐊᒻᒪᓗ ᐱᖁᑎᒋᔭᐅᔪᓄᑦ ᐃᑲᔪᖅᑕᐅᓂᖅ.  

ᐊᒡᓃᑯᒃᑯᑦ ᐊᖓᔪᒃᖠᖅᐹᖑᔪᑦ ᐅᔭᕋᖕᓂᐊᖅᑐᓕᕆᓂᕐᒧᑦ ᑲᒻᐸᓂᐅᔪᑦ ᖃᐅᔨᑎᑦᑎᓂᖃᖅᖢᑎᒃ ᐱᓕᕆᓂᑯᖏᓐᓂᒃ ᑲᔪᓯᓂᖃᕐᓂᕐᒧᑦ ᐊᒻᒪᓗ 
ᐱᕈᖅᐸᓪᓕᐊᓂᕐᒧᑦ ᐱᐊᓂᒍᖕᓇᕐᓂᕐᒥᒃ ᓄᓇᕗᒻᒥᑦ.  ᐱᐊᓂᒃᓯᒪᓂᖓᑦ ᐊᑐᖅᑐᖅ ᕿᓂᖅᓴᐃᖃᑦᑕᖅᓯᒪᓂᕆᔭᖏᓐᓂᒃ ᐊᒻᒪᓗ ᐃᓕᑕᖅᓯᒪᓂᕐᒧᑦ 
ᐱᑕᖃᕈᖕᓇᕐᓂᖓᓂᒃ ᐃᓂᐅᔪᑦ ᕿᓂᖅᓴᐃᕝᕕᒋᔭᖏᑦ.  ᐊᒡᓃᑯᒃᑯᑦ ᐱᓂᐊᕐᓂᖃᖅᑐᑦ ᓴᖅᑭᑦᑎᓗᑎᒃ ᐃᒃᐱᖕᓇᖅᑐᒥᒃ ᐱᖃᖃᑕᐅᔪᖁᑎᖏᓐᓄᑦ 
ᐊᐅᓛᕐᓂᒃᑯᑦ ᐊᑦᑕᓇᖅᑐᖃᙱᑦᑐᒥᒃ, ᐃᓅᖃᑎᒌᖕᓂᒃᑯᑦ, ᐊᒻᒪᓗ ᐊᕙᑎᒥᒃ ᐱᔭᒃᓴᐅᑎᖃᕐᓂᕐᒨᖓᔪᒃᑯᑦ ᑐᓂᓯᓂᖃᕐᓗᑎᒡᓗ 
ᐱᕈᖅᐸᓪᓕᐊᓂᖓᑦᑕ ᐱᓕᕆᔨᖏᓐᓄᑦ, ᖃᑕᙳᑎᖏᑦ, ᐊᒻᒪᓗ ᓄᓇᓖᑦ ᐊᐅᓛᕐᓂᖃᕐᕕᒋᔭᖏᓐᓂᒃ.  ᑖᑉᑯᐊ ᐱᓂᐊᕐᓃᑦ ᐊᑐᖅᑐᑦ ᐊᒡᓃᑯᒃᑯᑦ 
ᓱᖁᓯᐊᖏᓐᓂᕐᒧᑦ ᐱᕙᓪᓕᐊᓂᕐᒧᑦ ᐊᑐᐊᒐᖓᓐᓄᑦ, ᓴᖅᑭᑕᐅᔪᑦ ᐊᕐᕌᒍᑕᒫᖅ ᓱᖁᓯᐊᖏᓐᓂᕐᒧᑦ ᐱᕙᓪᓕᐊᓂᕐᒧᑦ ᐅᓂᑉᑳᖅ, ᐊᒻᒪᓗ 
ᐅᓂᑉᑳᓕᐊᖑᖃᑦᑕᖅᑐᑦ ᐊᕐᕌᒍᑕᒫᑦ ᑭᕙᓪᓕᕐᒥᑦ ᐃᓄᐃᑦ ᑲᑐᔾᔨᐅᖃᑎᒌᒃᑯᓐᓄᑦ, ᐃᒪᕐᒥᐅᑕᓕᕆᔨᒃᑯᓐᓄᑦ, ᐊᒻᒪᓗ ᐊᕙᑎᓕᕆᔨᒃᑯᓐᓄᑦ. 

ᖃᓄᐃᓕᐅᖅᑐᑦ: ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᑭᖑᓪᓕᖅᐹᒥ ᑐᓵᓂᖃᖅᑎᑦᓯᓂᖏᑦ ᕿᓇᓗᒐᐅᑉ ᓴᖅᐱᐊᓂ ᐱᓕᕆᐊᒧᑦ 

ᐅᑉᓗᖏᑦ: ᓯᑎᐱᕆ 19ᒥᑦ ᓯᑎᐱᕆ 22ᒧᑦ, 2017 

ᓄᓇᓕᖓ: ᖃᒪᓂ’ᑐᐊᕐᒥ, ᓄᓇᕗᑦ 

ᐃᓂᖓ: ᖃᒪᓂ’ᑐᐊᑉ ᓄᓇᓕᖓᑕ ᑲᑎᒪᕕᖓᓂ 
  

ᑲᑎᒪᔭᖅᑐᕐᓂᐊᖅᑑᑉ ᑐᑭᓯᒋᐊᕈᑎᒃᓴᖏᑦ: 

 
ᐊᑎᓪᓚᑦᑖᖓ (ᑎᑎᕋᑦᑎᐊᕐᓗᒍ):__________________________________________________  

 
ᐅᖃᓘᑎᖓ: _______________________    ᖃᕆᑕᐅᔭᒃᑯᑦ ᑐᕌᕈᑖ: _______________________ 

 
ᓄᓇᓕᒃ ᑭᒡᒐᖅᑐᖅᑕᖓ: ______________________________ 

 
ᓂᕈᐊᒐᒃᓴᙳᖅᑎᑦᓯᔪᑦ:  □ᑭᕙᓕᕐᒥ ᐃᓄᐃᑦ ᑲᑐᔾᔨᖃᑎᒌᑦ □ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᑦ □Hᐊᒪᓚᒃᑯᑦ  

□ᐃᓐᓇᐃᑦ ᑲᑐᔾᔨᖃᑎᒌᑦ □ᐊᕐᓇᐃᑦ ᑲᑐᔾᔨᖃᑎᒌᑦ □ᒪᒃᑯᒃᑐᑦ ᑲᑐᔾᔨᖃᑎᒌᑦ 

 
ᑲᑎᒪᔭᖅᑐᕐᓂᐊᖅᑐᖅ 19 ᑐᖔᓂ ᐅᑭᐅᖃᖅᐸᑦ,  ᐊᖓᔪᖅᑳᕆᔭᐅᔪᖅ ᐸᖅᑭᔨᐅᔪᕐᓘᓐᓃᑦ ᐊᑖᓃᑦᑐᑦ 

ᑕᑕᑎᕆᐊᖃᖅᑕᖏᑦ: 
 

ᑲᑎᒪᔭᖅᑐᕐᓂᐊᖅᑑᑉ ᐅᑭᐅᖏᑦ:        

 
ᐊᖓᔪᖅᑳᑉ/ᐸᖅᑭᔨᐅᑉ ᐊᑎᖓ:      ᐅᖃᓘᑎᖓ: ____________    

 
ᐊᖓᔪᖅᑳᑉ/ᐸᖅᑭᔨᐅᑉ ᐊᑎᓕᐅᕈᓯᐊ ᐊᖏᖅᓯᒪᔪᖅ ᐊᐅᓪᓚᕈᓐᓇᕐᓂᖓᓄᑦ:      

 
ᓯᓂᒃᑕᕐᕕᐅᓂᐊᖅᑑᑉ ᑐᑭᓯᒋᐊᕈᑎᒃᓴᖏᑦ: 

□ ᑲᑎᒪᔨᓄᑦ ᕿᓂᕈᔾᔭᐅᔭᕆᐊᖃᖅᑐᖓ ᓯᓂᒃᑕᕐᕕᒋᓂᐊᖅᑕᕐᓂᒃ        □ ᓯᓂᒃᑕᕐᕕᒋᓂᐊᖅᑕᕋ ᓇᖕᒥᓂᖅ ᓇᓂᓯᓯᒪᔪᖓ 
 
ᓯᓂᒃᑕᕐᕕᐅᓂᐊᖅᑑᑉ ᐊᑎᐊ:     ᓯᓂᒃᑕᕐᕕᐅᓂᐊᖅᑑᑉ ᐅᖃᓘᑎᐊ: ____________ 

 
ᑐᐊᕕᕐᓇᖅᑐᖃᓕᖅᐸ ᖃᐅᔨᒃᑲᖅᑕᐅᔪᓐᓇᖅᑐᖅ: 

 
ᐊᑎᖓ:        ᐅᖃᓘᑖ:___________________ 

ᓇᓗᓇᐃᒃᑯᑕᖓ D: ᓄᓇᓕᖕᒥ ᑲᑎᒪᔭᖅᑐᕐᓂᐊᖅᑑᑉ ᖃᐅᔨᒪᔾᔪᑎᒃᓴᖏᑦ ᖃᖓᑕᓂᐊᖅᑎᓪᓗᒍ  

 
ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᕿᓚᒥᑯᓗᒃ ᑲᑎᒪᑏᑦᓯᓛᖅᑐᑦ ᑐᑭᓯᒋᐊᖅᑎᑦᓯᓂᕐᒧᑦ ᑲᑎᒪᔭᖅᑐᖅᓯᒪᔪᓂᒃ 

ᐅᓐᓄᖓᓂ ᓴᓇᑦᑕᐃᓕᐅᕌᓂᓵᕐᒥ, ᓯᑎᐱᕆ 18, 2017ᒥ ᐸᕐᓇᕙᒌᔭᕈᒪᓪᓗᒋᑦ ᑭᒡᒐᖅᑐᐃᔨᐅᔪᑦ ᐃᓚᐅᖁᑉᓗᒋᑦ 

ᐃᓄᓕᒫᓂᒃ ᑐᓵᑎᑦᓯᓕᖅᐸᑕ ᖃᒪᓂ’ᑐᐊᕐᒥᑦ ᓯᑎᐱᕆ 19ᒥᑦ ᓯᑎᐱᕆ 22ᒧᑦ, 2017.   

 
ᖃᖓᑕᓂᐊᕐᓂᕐᒧᑦ ᑐᑭᓯᒋᐊᕈᑎᒃᓴᑦ 

 
ᓄᓇᓕᖕᒥ ᑲᑎᒪᔭᖅᑐᕐᓂᐊᖅᑐᑦ ᑖᒃᑯᓂᖓ ᐊᑕᖃᓯᐅᑎᔪᓂᒃ ᑕᑕᑎᕆᐊᓕᖕᓂᒃ ᑎᑎᕋᕆᐊᓖᑦ ᑐᓂᔭᐅᓗᑎᓗ ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᐅᕗᖓ info@nirb.ca ᐅᕝᕙᓘᕙ ᓱᒃᑲᔪᒃᑯᑦ ᐅᕗᖓ (867) 983-2594 ᐋᒡᒌᓯ 25, 

2017ᒥ ᑭᒡᓕᖃᖅᑎᑕᐅᓪᓗᑎ: 

 
1. ᓄᓇᓕᖕᒥ ᑲᑎᒪᔭᖅᑐᕐᓂᐊᖅᑑᑉ ᑐᑭᓯᒋᐊᕈᑎᒃᓴᖏᓐᓄᑦ ᑕᑕᑎᕆᐊᓕᒃ (ᐊᑕᖃᓯᐅᑎᔪᖅ ᓇᓗᓇᐅᒃᑯᑕᖓ C). 

2. ᐊᑎᓕᐅᖅᑕᐅᓯᒪᓗᓂ ᖃᖓᑕᓂᐊᕐᓂᕐᒧᑦ ᐊᖏᕈᑎ (ᐊᑕᖃᓯᐅᑎᔪᖅ ᓇᓗᓇᒃᑯᑕᖓ E). 

 
ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐋᖅᑭᒃᓱᐃᓂᐊᖅᑐᑦ ᓄᓇᓕᖕᒥ ᑲᑎᒪᔨᐊᖅᑐᕐᓂᐊᖅᑐᑦ ᖃᖓᑦᑕᐅᑎᖏᓐᓂᒃ, 

ᑎᑭᓪᓗᑎ ᐅᓪᓗᕐᒥ ᑐᖔᓂᓘᓐᓃᑦ ᓴᓇᑦᑕᐃᓕᐅᕌᓂᓵᖅ, ᓯᑎᐱᕆ 18, 2017ᒥᑦ ᓄᓇᓕᖏᓐᓄᓪᓗ ᐅᑎᕐᓗᑎ 

ᓴᓇᑦᑕᐃᓕᐊᕈᓯᖅ, ᓯᑎᐱᕆ 23, 2017ᒥᑦ, ᑎᖕᒥᓲᑦ ᐃᑲᕐᕋᖏᓐᓂᒃ ᒪᓕᒡᓗᑎ (ᐋᖅᑭᒃᑕᐅᓯᒪᓂᐊᖅᑐᑦ).  ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐸᕐᓇᐃᓂᐊᖅᑐᑦ ᐋᖅᑭᒃᓱᐃᓗᑎᓗ ᑕᒪᐃᓐᓂᒃ ᖃᖓᑦᑕᐅᑎᓂᒃ ᑎᖕᒥᓲᑦ 

ᐃᑲᕐᕋᖃᕐᕕᒋᔭᖏᑎᒍᑦ ᐊᒻᒪᓗ ᐃᒡᕕᑦ ᐊᒡᓚᒡᕕᖓᓐᓂᒃ ᑐᓴᐅᒪᑎᑦᓯᓂᐊᖅᑐᑦ ᑕᐃᓐᓇᓗ ᓂᕈᐊᖅᑕᐅᔪᖅ 

ᑲᑎᒪᔭᖅᑐᕐᓂᐊᖅᑐᖅ ᖃᖓᑦᑕᐅᑎᒃᓴᖏᑦ ᐋᖅᑭᒃᑕᐅᓯᒫᓂᓕᖅᐸᑕ. ᖃᐅᔨᒪᑦᓯᐊᕆᐊᕆᑦ, ᑲᑎᒪᔭᖅᑐᕐᓂᐊᖅᑐᖅ 

ᐊᑎᓕᐅᖅᓯᒪᑦᓯᐊᕆᐊᓕᒃ ᖃᖓᑕᓂᐊᕐᓂᕐᒧᑦ ᐊᖏᕈᑎᒥ ᐊᒻᒪᓗ ᑕᑕᑎᕆᓗᓂ ᓄᓇᓕᖕᒥ ᑲᑎᒪᔭᖅᑐᕐᓂᐊᖅᑑᑉ 

ᑐᑭᓯᒋᐊᕈᑎᒃᓴᖏᓐᓄᑦ ᑕᑕᑎᕆᐊᓕᖕᒥᒃ (ᓇᓗᓇᐃᒃᑯᑕᖏᑦ C ᐊᒻᒪᓗ E) ᑕᑕᑎᖅᑕᐅᖅᑳᕆᐊᓖᒃ ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᖃᖓᑦᑕᐅᑎᒃᓴᓄᑦ ᓯᓂᒃᑕᕐᕕᒃᓴᒧᓪᓗ ᐃᓂᒃᓴᓕᐅᓚᐅᙱᓐᓂᖏᓐᓂᒃ. ᑐᑭᓯᒋᐊᕈᑎᒃᓴᑦ 

ᑎᑎᕋᖅᓯᒪᔪᑦ ᑕᑕᑎᕆᐊᓕᖕᓂᒃ ᐊᓯᖕᓄᑦ ᖃᐅᔨᔭᐅᔾᔮᙱᑦᑐᑦ ᑐᓂᔭᐅᔾᔮᙱᑦᑐᓪᓗ. ᑐᑭᓯᒋᐊᕈᑎᒃᓴᑦ ᐱᓯᒪᔭᐅᓂᐊᖅᑐᑦ 

ᑲᑎᒪᔨᓄᑦ ᑐᐊᕕᕐᓇᖅᑐᖃᓕᖅᐸᑦ ᐊᑐᖅᑕᐅᓗᓂ. ᑲᑎᒪᔭᖅᑐᕐᓂᐊᖅᑐᖅ 19 ᑐᖔᓂ ᐅᑭᐅᖃᖅᐸᑦ, ᑕᑕᑎᕆᐊᓕᒃ 

ᐊᑎᓕᐅᖅᑕᐅᓯᒪᔭᕆᐊᓕᒃ ᐊᖓᔪᖅᑲᕐᒥᓄᑦ ᐅᕝᕙᓘᕙ ᐸᖅᑭᔨᖓᓄᑦ ᖃᖓᑦᑕᐅᑎᒃᓴᑦ 

ᐋᖅᑭᒃᓱᖅᑕᐅᓚᐅᙱᓐᓂᖏᓐᓂᒃ. 

 
ᖃᐅᔨᒪᔭᐅᓕ:  ᖃᖓᑦᑕᐅᑎᒃᓴᑦ ᐋᖅᑭᒃᑕᐅᓯᒪᓕᖅᐸᑕ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐊᓯᔾᔩᔪᓐᓇᔾᔮᙱᑦᑐᑦ 

ᖃᖓᑦᑕᐅᑎᒃᓴᓂᑦ. 

 
ᑲᑎᒪᔾᔪᓯᐊᑦ ᐊᒻᒪᓗ ᓂᕆᔾᔪᑎᒃᓴᑦ 

 
ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑲᑎᒪᔭᖅᑐᖅᑐᓂᒃ ᐅᑉᓗᑕᒫᑦ ᓯᒃᑭᒥ ᑐᓂᓯᓛᖅᑐᑦ ᓂᕆᔾᔪᑎᒃᓴᖏᓐᓄᑦ 

ᐊᓯᖏᓐᓄᓪᓗ ᐊᑭᓕᐅᑎᒃᓴᓄᑦ ᑲᑎᒪᓐᓂᓕᒫᖏᓐᓂᒃ. ᓂᕆᔾᔪᑎᒃᓴᑦ ᐊᑭᖏᑦ ᒪᓕᓐᓂᐊᖅᑐᑦ ᒐᕙᒪᒃᑯᑦ ᐊᑭᖏᓐᓂᒃ. 

ᑲᑎᒪᔩᑦ ᑐᓂᓯᓂᐊᖅᑐᑦ ᓯᒃᑭᒥ ᐅᓐᓄᓴᒃᑯᑦ ᓄᖅᑲᖓᑲᐃᓐᓇᖅᑎᓪᓗᒋᑦ ᑐᓵᓂᖃᖅᑎᑦᓯᑎᓪᓗᒋᑦ ᑕᐃᒃᑯᓄᖓ ᓄᓇᓕᐅᑉ 

ᓯᓚᑖᓂᙶᖅᑐᓂᒃ. ᑲᑎᒪᔭᖅᑐᖃᑕᐅᔪᑦ ᐊᑎᓕᐅᖃᑦᑕᕆᐊᖃᓛᖅᑐᑦ ᐅᑉᓗᑕᒫᑦ ᐅᑉᓛᒃᑯᑦ ᐅᓐᓄᓴᒃᑯᓪᓗ ᐃᓄᓕᒫᓄᑦ 

ᑐᓵᑎᑦᓯᓕᖅᐸᑕ ᓂᕆᔾᔪᑎᒃᓴᑦ ᑐᓂᔭᐅᓛᖅᑐᑦ ᑭᓯᐊᓂ ᐅᐸᒍᑎᓯᒪᑦᓯᐊᖅᑐᓄᑦ.   

 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᓂᓯᔪᓐᓇᙱᓚᑦ ᑲᑎᒪᔾᔪᓯᐊᓂᒃ ᐃᓚᐅᖃᑕᐅᔪᓄᑦ.  ᓈᒻᒪᖏᑦᑐᖅ 

ᐃᓄᓕᒫᓄᑦ ᒐᕙᒪᒋᔭᐅᔪᒧᑦ ᐃᓚᒋᔭᐅᔪᒥ, ᓲᕐᓗ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑎᑐᑦ, ᐊᑭᓖᓂᕐᒥᑦ 

ᑲᑎᒪᔭᖅᑐᖅᓯᒪᔪᓂᒃ ᐃᓚᐅᔪᓂᒃ ᑭᒡᓕᓯᓂᐊᕈᓯᕐᒥ ᐊᑐᕐᓗᑎ. ᐃᓱᒪᓕᐅᖅᑐᖃᕐᓂᖅᐸᑦ ᑲᑎᒪᔾᔪᓯᐊᖅᑖᖅᑎᑦᓯᓂᕐᒥᑦ 

ᑲᑎᒪᔭᖅᑐᖃᑕᐅᔪᒧᑦ ᐃᓱᒪᓕᐅᖅᑕᐅᒐᔭᖅᑐᖅ ᑲᑎᒪᔭᖅᑐᖅᑑᑉ ᑭᒡᒐᖅᑐᖅᑕᖏᓐᓄᑦ, ᐃᓱᒪᓕᐅᖅᑕᐅᒐᔭᙱᑦᑐᖅ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ. 

ᓯᓂᒃᑕᕐᕕᐅᔪᑦ 

 

ᐱᔾᔪᑎᒋᓪᓗᒍ ᓯᓂᒃᑕᕐᕕᒃᓴᒃᑭᓗᐊᕐᓂᖏᑦ ᖃᒪᓂ’ᑐᐊᕐᒥᑦ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᓯᓂᒃᑕᖅᑎᑦᓯᓇᓱᐊᕐᓂᐊᖅᑐᑦ 

ᖃᒪᓂ’ᑐᐊᑉ ᓯᓚᑖᓃᙶᖅᑐᓂᒃ ᐃᒡᓗᒋᔭᐅᔪᓂᒃ. ᑲᑎᒪᔩᑦ ᑎᓕᐅᕆᕗᑦ ᑲᑎᒪᔭᖅᑐᕐᓂᐊᖅᑐᑦ ᖃᐅᔨᒪᔭᖃᖅᐸᑕ 

ᓯᓂᒃᑕᕐᕕᒋᔪᓐᓇᖅᑕᖓᓂ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᖃᐅᔨᒃᑲᐃᓗᑎ ᐊᖏᕐᕋᖃᖅᑎᐅᔫᑉ ᑐᑭᓯᒋᐊᕈᑎᒃᓴᖏᓐᓂᒃ 

ᖃᒪᓂ’ᑐᐊᕐᒥᑦ ᑐᔪᕐᒥᕕᒋᓂᐊᖅᑕᖓᓂ. ᓄᓇᓕᖕᒥ ᑲᑎᒪᔭᖅᑐᕐᓂᐊᖅᑐᖅ ᖃᐅᔨᒪᔭᖃᙱᑉᐸᑦ ᓯᓂᑦᑕᕐᕕᒋᔪᓐᓇᖅᑕᖓᓂ, 

ᐅᖃᐅᔾᔭᐅᔪᒪᔪᒍᑦ ᑐᔪᕐᒥᕕᒋᓂᐊᖅᑕᖓᓂ ᕿᓂᕈᑎᓂᐊᕋᑦᑎᒍᑦ. 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐊᑭᓖᔪᓐᓇᖅᑐᑦ $50/ᐅᓐᓄᑕᒫᑦ ᓯᓂᒃᑕᕐᕕᐅᓂᐊᖅᑐᒧᑦ ᐊᑐᓂ ᐃᓄᖕᒧᑦ 

ᓯᓂᒃᑕᖅᑐᒧᑦ. 

ᓇᓗᓇᐃᒃᑯᑕᖓ E: ᖃᖓᑕᓂᐊᕐᓂᕐᒧᑦ ᐊᖏᕈᑎ 

ᑲᖐᓱᓐᓂᖅ ᐅᓗᕆᐊᓇᕈᑎᓂᒃ, ᓴᒃᑯᐃᓯᒪᓂᖅ ᐸᓯᔭᐅᔪᓐᓇᕐᓂᒥᑦ, ᓴᒃᑯᐃᓯᒪᓂᖅ ᐊᑭᓕᐅᑎᓂᒃ ᐊᒻᒪᓗ ᐋᓐᓂᓂᕐᒧᑦ ᐊᖏᕈᑎ 

(“ᐊᖏᕈᑎ”) 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (“ᑲᑎᒪᔩᑦ”) ᑐᒃᓯᕋᖅᓯᒪᔪᑦ ᖃᖓᑕᓗᓂ  ________-ᒥᑦ ᖃᒪᓂ’ᑐᐊᕐᒧᑦ ᐅᑉᓗᖓᓂ ᓯᑎᐱᕆ 18, 2017ᒥ 

ᖃᓂᒋᔭᖓᓂᓪᓘᓐᓃᑦ ᐅᑎᕐᓗᖓ __________-ᒧᑦ ᑲᑎᒪᔩᑦ ᑲᑎᒫᓂᒃᓯᒪᓕᖅᐸᑕ, ᐅᑉᓗᖓᓂ ᓯᑎᐱᕆ 23, 2017ᒥ ᖃᓂᒋᔭᖓᓂᓪᓘᓐᓃᑦ.    

ᑖᒻᓇ ᐊᑎᓕᐅᕈᒃᑯ ᖃᐅᔨᒪᕗᖓ ᓇᖕᒥᓂᖅ ᐃᓱᓕᐅᕆᕗᖓ ᖃᖓᑕᕈᒪᑉᓗᖓ ᑖᒃᑯᐊ ᑐᙵᕕᒋᓗᒋᑦ ᑐᑭᓯᒋᐊᕈᑎᐅᔪᑦ, ᖃᓄᐃᓕᖓᕈᑕᐅᔪᑦ, 

ᐅᓗᕆᐊᓇᕈᑕᐅᔪᓪᓗ: 

ᑐᑭᖏᑦ 

“ᖃᖓᑕᓂᖅ” ᒪᑯᓂᖓ ᐃᓚᖃᖅᑐᖅ: 

1. ᖃᖓᑦᑕᐅᑏᑦ ᓄᓇᓕᖓᓐᓂᒃ ᖃᒪᓂ’ᑐᐊᕐᒧᑦ ᐅᑎᒧᓪᓗ (ᐊᓯᐊᒍᖔᖅ ᐊᖏᖅᑕᐅᓯᒫᓂᒃᐸᓘᓐᓃᑦ ᑲᑎᒪᔨᓄᑦ) 

2. ᓯᓂᒃᑕᕐᕕᐅᓂᐊᖅᑐᖅ ᑐᔪᕐᒥᕕᐅᓂᐊᖅᑐᖅ (ᐊᓯᐊᒍᖔᖅ ᐊᖏᖅᑕᐅᓯᒫᓂᒃᐸᓘᓐᓃᑦ ᑲᑎᒪᔨᓄᑦ) 

3. ᓂᕆᔾᔪᑎᒃᓴᑦ 

ᑲᑎᒪᔩᑦ ᑭᖑᕙᖓᔪᒃᑯᑦ ᐊᓯᔾᔩᔾᔮᙱᓚᑦ ᖃᖓᑦᑕᐅᑎᓂᒃ ᓯᓂᒃᑕᕐᕕᒃᓴᓂᒡᓘᓐᓃᑦ. 

ᑲᑎᒪᔩᑦ ᐊᑭᓖᔾᔮᙱᓚᑦ ᖃᖓᑕᕕᒋᒋᐊᓕᖕᒥᓂᒃ ᐅᐸᒍᑎᖏᑦᑐᓄᑦ ᐊᓯᔾᔨᖅᑕᐅᔪᓄᓪᓘᓐᓃᑦ. 

ᑲᑎᒪᔩᑦ ᐊᑭᓖᔾᔮᙱᑦᑐᑦ ᑲᑎᒪᔾᔪᓯᐊᑦ ᐊᑭᖏᓐᓂᒃ. 

ᑲᖐᓱᓐᓂᖅ ᐅᓗᕆᐊᓇᕈᑎᓂᒃ 

ᑖᒻᓇ ᐊᖏᕈᑎ ᐊᑎᓕᐅᕈᒃᑯ, ᓇᓗᓇᐃᖅᓯᕗᖓ ᐅᔾᔨᖅᓱᑦᑎᐊᕋᒪ ᖃᖓᑕᓂᐅᔪᖅ ᐃᓚᖃᕐᒪᑦ ᐊᖏᖅᓯᓂᕐᒥᑦ ᖃᓄᐃᓕᕈᑕᐅᔪᓐᓇᖅᑐᓂᒃ ᐊᓯᖏᓪᓗ 

ᐅᓗᕆᐊᓇᕈᑕᐅᔪᓐᓇᖅᑐᑦ, ᐊᑦᑕᕐᓇᖅᑐᓪᓗ ᑐᕌᖓᖃᓯᐅᑎᔪᑦ ᖃᖓᑕᓂᕐᒧᑦ, ᐃᓚᒋᓪᓗᓂᔾᔪᒃ, ᑭᓯᐊᓂ ᑭᒡᓕᒋᙱᑕᖏᑦ: 

1. ᐋᓐᓂᕐᓗᖓ ᐅᕝᕙᓘᕙ ᑐᖁᓗᖓ ᖃᖓᑕᓂᕐᓂ ᐊᐅᓪᓚᓂᕐᓂ; 

2. ᐊᓯᐅᔨᔭᐅᓐᓂᖅᐸ ᐅᕝᕙᓘᕙ ᓱᕋᑦᑎᓂᖅᐸ ᐃᑦᑎᕐᕕᒐ/ᐊᓐᓄᕌᒃᑯᕕᒐ; 

3. ᐅᐸᒐᓱᒃᑕᕐᓄᑦ ᑭᖑᕙᕆᐊᕐᓂᖅᐸᑦ ᓇᓕᐊᓐᓂᑐᐃᓐᓇᖅ ᖃᖓᑕᑎᓪᓗᖓ; 

4. ᓇᖕᒥᓂᖅ ᖃᓄᐃᓕᐅᖅᑕᒃᑲ ᐅᕝᕙᓘᕙ ᑲᒪᑦᑎᐊᖏᒃᑯᒪ; ᐊᒻᒪᓗ 

5. ᐱᖁᑎᒋᔭᐅᔪᓂᒃ, ᐃᖅᑲᓇᐃᔭᖅᑎᐅᔪᓂᓪᓗ ᐊᒃᑐᐃᔾᔪᑕᐅᔪᓂᒃ ᖃᖓᑦᑕᐅᑎᓕᕆᔪᓂᒃ. 

ᑖᒻᓇ ᐊᖏᕈᑎ ᐊᑎᓕᐅᕈᒃᑯ ᐊᖏᖅᐳᖓ ᑲᖐᓱᓐᓂᕐᒥᑦ ᐅᓗᕆᐊᓇᕈᑎᓕᒫᓂᒃ ᖃᓄᐃᓕᐅᕈᑕᐅᔪᒫᖅᑐᓕᒫᓂᓪᓗ ᓴᖅᑭᑐᐃᓐᓇᕆᐊᓕᖕᓂᒃ 

(ᐃᓚᖃᑐᐃᓐᓇᕆᐊᓕᒃ ᑭᒡᓕᒋᔭᐅᖏᓪᓗᓂ, ᐋᓐᓂᕐᓂᖅ ᐊᒻᒪ ᑐᖁᓂᖅ). 

 

ᓴᒃᑯᐃᓯᒪᓂᖅ ᐸᓯᔭᐅᔪᓐᓇᕐᓂᒥᑦ, ᓴᒃᑯᐃᓯᒪᓂᖅ ᐊᑭᓕᐅᑎᓂᒃ ᐊᒻᒪᓗ ᐋᓐᓂᓂᕐᒧᑦ ᐊᖏᕈᑎ 

ᐃᓱᒪᒋᖃᓯᐅᑎᓗᒍ ᐊᑭᖃᙱᑦᑐᒥᑦ ᖃᖓᑦᑕᐅᓯᖅᑕᐅᓂᕆᔭᕋ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ, ᑖᑉᑯᓄᖓ ᐊᖏᖅᐳᖓ: 

1. ᓴᒃᑯᐃᓯᒪᓗᒋᑦ ᑲᑎᒪᔩᑦ ᑕᒪᐃᓐᓂᓕᒫᓂᒃ ᐸᓯᔭᐅᔪᓐᓇᕐᓂᕐᒥᑦ ᐊᓯᐅᔨᓂᕐᒧᑦ, ᓱᕋᒃᑐᖃᕐᓂᖅᐸᓗ (ᐃᓚᒋᓗᓂᒋᑦ ᑭᒡᓕᒋᔭᐅᙱᓗᑎ, 

ᐱᔮᖅᑯᕐᒥᑦ, ᐱᔮᖅᑯᒃᑰᖏᑦᑐᒃᑯᑦ, ᖃᓄᑐᐃᓐᓇᖅ, ᑐᕌᖓᔪᓂᓪᓗ ᖃᓄᐃᓕᐅᕈᑕᐅᔪᓐᓇᖅᑐᓂᓪᓗ ᓱᕋᕈᑕᐅᔪᓂᒃ), ᐊᑭᓂᒃ ᐅᕝᕙᓘᕙ 

ᐋᓐᓂᕐᓂᖅ (ᑐᖁᓂᖅ ᐃᓚᒋᓗᓂᐅᒃ) ᐊᑐᑐᐃᓐᓇᕆᐊᖃᖅᑕᒃᑲ ᖃᖓᑕᓂᖅ ᐱᔾᔪᑎᒋᓪᓗᒍ, ᖃᓄᑐᐃᓐᓇᑦᑎᐊᖅ ᐱᔾᔪᑎᖃᕐᓂᖅᐸᑦ.   

2. ᓴᒃᑯᐃᓯᒪᓂᖅ ᐊᑕᖏᐅᒪᔪᓂᒃ ᑕᒪᐃᓐᓂᑦᑎᐊᖅ ᐊᑭᓕᐅᑎᓂᒃ ᐅᕙᖓ ᐊᑭᓕᕆᐊᓕᖏᓐᓂᒃ ᓯᕗᓂᒃᓴᒥᓪᓘᓐᓃᑦ ᐊᑭᓕᕆᐊᓕᖕᓂᒃ, 

ᖃᓄᑐᐃᓐᓇᖅ ᓴᖅᑭᕐᓂᖅᐸᑕ, ᑲᑎᒪᔨᓄᑦ ᖃᖓᑕᓂᕐᒧᑦ ᑐᕌᖓᔪᓂᒃ. 

3. ᐃᓕᑕᖅᓯᓂᕐᒥᑦ ᑲᑎᒪᔩᑦ ᑲᒪᔪᒃᓴᐅᙱᓚᑦ ᐊᑭᓕᕆᐊᓕᖕᓂᒃ ᑐᕌᖓᔪᓂᒃ ᕿᒪᒃᑕᐅᔪᓄᑦ ᑎᖕᒥᓲᒧᑦ, ᖃᖓᑦᑕᐅᑏᓪᓘᓐᓃᑦ ᐊᓯᔾᔨᖅᑕᐅᒃᐸᑕ 

(ᑭᓯᐊᓂ ᑲᑎᒪᔨᓄᑦ ᑕᐃᒪᐃᑎᑕᐅᑉᐸᑦ), ᖃᓄᑐᐃᓐᓇᕐᓘᓐᓃᑦ ᖃᖓᑕᓂᐅᑉ ᑐᑭᖓᑕ ᓯᓚᑖᓃᑦᑐᓂᒃ.  

4. ᓂᑲᒋᓗᒋ ᐊᒻᒪᓗ ᐊᑭᓖᑎᖏᓪᓗᒋᓗ ᑲᑎᒪᔩᑦ ᑕᒪᐃᓐᓂᑦᓯᐊᖅ ᐸᓯᔭᐅᔪᓐᓇᐅᑎᓂᒃ, ᐃᓚᒋᓗᓂᒋᑦ ᐃᖅᑲᖅᑐᐃᕕᑎᒍᑦ ᐊᑭᓕᕆᐊᓕᖕᓂᒃ ( 

(ᓴᐳᓐᓂᐊᖅᑎᓄᑦ ᐊᒻᒪᓗ ᓇᖕᒥᓂᖅ ᑭᒡᒐᖅᑐᐃᒍᒪ) ᐃᖅᑲᑐᐃᕕᐅᓪᓗ ᐊᑭᖏᓐᓂᒃ, ᐱᖁᑎᒋᔭᐅᔪᒥ ᓱᕋᖅᑐᖃᕐᓂᖅᐸᑦ ᐅᕝᕙᓘᕙ 

ᐋᓐᓂᕐᓂᕈᒪ ᐅᕝᕙᓘᕙ ᐊᓯᒋᔭᓐᓂᒃ, ᖃᖓᑕᓂᖅ ᐱᔾᔪᑎᒋᓪᓗᒍ. 

5. ᐊᖏᖅᓯᒪᒃᑲᓐᓂᕆᕗᖓ ᑕᒡᕙᓃᑦᑐᓂᒫᑦᓯᐊᑦ ᐊᖏᕈᑎᒥ ᐅᕙᒻᓄᑦ ᑐᕌᖓᓂᐊᖅᑐᑦ, ᐅᕙᖓ ᕿᒻᒪᑯᖏᓐᓄᑦ ᑐᕌᕐᕕᒃᓴᐅᔪᓄᑦ, 

ᑲᒪᒋᔭᖃᖁᑎᒃᑲ, ᐱᔪᓐᓇᕐᓂᖃᖅᑎᑕᒃᑲ, ᑭᖑᒡᕕᐅᑎᒃᓴᒃᑲ, ᓂᕈᐊᖅᓯᒪᔭᒃᑲ, ᐃᓚᒋᔭᒃᑲ ᐊᒻᒪᓗ ᑭᒡᒐᖅᑐᐃᔨᖁᑎᒃᑲᓄᑦ. ᑕᒡᕙᓂ ᐊᖏᕈᑎᒥ 

“ᑲᑎᒪᔨᓄᑦ” ᑐᕌᖓᔪᑦ ᑐᑭᖃᖅᐳᖅ ᐃᓚᒋᓪᓗᓂᔾᔪᒃ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ, ᑕᒪᐃᓐᓂᓗᒃᑖᖅ ᐱᓕᕆᔨᖏᑦ, 

ᑐᑭᒧᐊᒃᑎᑦᓯᔨᖏᑦ, ᓴᓇᔨᖏᑦ, ᑲᑎᒪᔨᖏᑦ, ᑭᒡᒐᖅᑐᐃᔨᖏᑦ ᑕᒪᐃᓐᓂᓗᒃᑳᓗ ᑭᖑᕝᕕᐅᑎᒃᓴᖁᑎᖏᑦ ᓂᕈᐊᖅᓯᒪᔭᖏᓪᓗ. 

6. ᑖᒻᓇ ᐊᖏᕈᑎ ᒪᓕᒃᑕᐅᓂᐊᖅᑐᖅ ᑕᒪᐃᓐᓂᓗᒃᑖᖅ, ᑐᑭᓯᓇᖅᓯᑎᑕᐅᓗᓂᓗ ᒪᓕᑦᑎᐊᕐᓗᑎ, ᓄᓇᕗᑦ ᒪᓕᒐᖁᑎᖏᓐᓂᒃ. 

 

ᐊᖏᕈᑎᒧᑦ ᐊᖏᕈᒪ, ᑕᑎᖃᔾᔮᙱᓚᖓ ᐅᖃᐅᓯᒃᑯᑦ, ᑎᑎᖅᑲᑎᒍᑦ ᐅᕝᕙᓘᕙ ᐊᓯᖏᓐᓂᒃ ᐅᕝᕙᓘᕙ ᑎᓕᓯᔾᔪᑎᓂᒃ ᓴᖅᑭᑕᐅᔪᓂᒃ ᑲᑎᒪᔨᓄᑦ.   

 

ᐊᖏᖅᐳᖓ ᑖᒻᓇ ᑎᑎᖅᑲᖅ ᐅᖃᓕᒫᖅᓯᒪᔭᕋ (ᐅᕝᕙᓘᕙ ᐃᓄᒃᑎᑑᓕᖅᑎᑕᐅᓯᒪᔪᒥ) ᑕᒪᐃᓐᓂᓗᒃᑖᖅ ᐃᓗᓕᖏᓐᓂᒃ ᑐᑭᓯᐅᒪᕗᖓ ᐊᖏᖅᐳᖓᓗ 

ᑖᒻᓇ ᐊᑎᓕᐅᕐᓂᐊᕋᒃᑯ ᐅᕙᖓ ᑕᐃᒪᐃᒍᒪᓪᓗᖓ. 

 
ᐊᑎᓕᐅᖅᑕᐅᔪᖅ         ᐅᑉᓗᖓᓂ ____________, 2017. 

       (ᐅᑉᓗᖓ)           (ᑕᖅᑭᖓ) 

 

ᐊᑏᑦ:       ᐊᑎᓕᐅᕈᓰᑦ:        

  (ᑎᑎᕋᑦᓯᐊᕐᓗᒍ) 

 




